
TURLI MAFKURA VA 
YANGI G‘OYALAR RAQOBATI

Oʻz saylovoldi dasturlarini ishlab chiqish va 
keng jamoatchilik eʼtiboriga havola qilish 

saylov kampaniyasi davomida siyosiy partiyalar 
faoliyatining eng muhim jihatlaridan biridir. Puxta 

ishlangan saylovoldi dasturi va pragmatik siyosiy 
platformasiga ega boʻlmagan siyosiy partiya yoki 

nomzodlari saylovlarda aholining qoʻllab-quvvatloviga 
erisholmaydi.

Shu nuqtayi nazardan, joriy yil 27-oktabr 
kuni Oliy Majlis Qonunchilik palatasi va 
mahalliy kengashlar deputatligiga boʻlib 
oʻtadigan saylovlarda ishtirok etishga qaror 
qilgan siyosiy partiyalarning saylovoldi 
dasturi koʻpchilikda qiziqish uygʻotishi 
tushunarli holdir.

Mazkur saylovoldi dasturlarining 
mafkuraviy va gʻoyaviy mazmuni, maqsad 
va vazifalarining qiyosiy tahlili ularning 
umumiy ahamiyatga ega mushtarak 
jihatlarini, shuningdek, har bir partiya-
ning oʻziga xos mafkuraviy-gʻoyaviy 

qarashlarini ajratib koʻrsatish imkonini 
beradi.

Siyosiy partiyalar tomonidan eʼlon qilingan 
saylovoldi dasturlarining mafkuraviy asosida 
liberal demokratik gʻoyalar (Oʻzbekiston 
Liberal-demokratik partiyasi — OʻzLiDeP), 
konservativ gʻoyalar (“Milliy tiklanish” 
demokratik partiyasi), sotsial-demokratik 
gʻoyalar (Xalq demokratik va “Adolat” sotsial-
demokratik partiyalari) hamda ekologizm 
(Ekologiya partiyasi) mafkuralarining ustu-
vorligini koʻrish mumkin.

Odil RenO-BassO: “BiRGaliKdaGi 
sa’Y-HaRaKaTlaRiMiZ O‘ZBeKisTOnGa 
YilliK inVesTiTsiYalaRni BOsQiCHMa-

BOsQiCH 1 MilliaRd YeVROGa YeTKaZisH 
iMKOnini BeRadi”

— Reno-Basso xonim, oʻtgan yili 
Samarqandda Yevropa tiklanish va 
taraqqiyot banki (YTTB) Bosh qaruv-
chilar kengashining navbatdagi yillik 
yigʻilishi boʻlib oʻtdi. Uning natijalari 
va ushbu tadbirning Oʻzbekiston va 
umuman, Markaziy Osiyo davlatlari 
bilan hamkorlikni rivojlantirishdagi 
ahamiyatini qanday baholaysiz?

— Toʻgʻri taʼkidladingiz, Samarqand 
shahrida boʻlib oʻtgan Boshqaruvchilar 
kengashining 32 yillik yigʻilishi va YTTB 
biznes-forumi biz va mintaqa uchun 
2023-yilning eng muhim va hayajonli 
voqealaridan biriga aylandi. Oxirgi oʻn 

yil  ichida Markaziy Osiyodagi yirik 
tadbir hisoblangan mazkur anjuman 
Oʻzbekistonning ishbilarmonlik muhiti va 
investitsiyaviy jozibadorligini namoyish 
etishga xizmat qildi. Shuningdek, 
Qozogʻiston, Qirgʻiziston, Tojikiston va 
Moʻgʻuliston hukumatlarining yuqori 
martabali vakillari bilan aloqalarning 
ustuvor yoʻnalish lari va turli masalalarni 
muhokama qilish uchun ajoyib imkoniyat 
boʻldi. Ushbu mamlakatlarda amalga 
oshiriladigan qator loyihalar boʻyicha 
kelishuvlar imzoladik.

Yevropa tiklanish va taraqqiyot banki prezidenti 
“Dunyo” axborot agentligining O‘zbekiston bilan 

hamkorlikning holati va istiqbollariga oid savollariga 
javob berdi

Tarixiy jasorat
Kambagʻallikni qisqartirish... Bu jumla 

soʻnggi toʻrt yilda Prezident Shavkat 
Mirziyoyev eng koʻp taʼkidlayotgan soʻzlar 
sirasiga kiradi. Yillar davomida yopiq 
mavzu boʻlib kelgan, “kam taʼminlangan”, 
“ehtiyojmand” kabi jumlalar bilan oʻziga 
xos tarzda ifodalangan kambagʻallik darajasi 
2020-yilda ilk marotaba eʼtirof etildi. 

Davlatimiz rahbarining  mamlakatda 
kambagʻal odamlar qatlami borligini 
ochiq-oydin gapirishi, avvalo, tarixiy jasorat 
edi. Chunki Prezident bu bilan bir vaqtning 
oʻzida muammoni bartaraf etish boʻyicha katta 
masʼuliyatni zimmasiga oldi. Maʼlumotlarga 
koʻra, oʻshanda 7,5 million yoki 23 foiz 
aholining daromadi kambagʻallik chegarasiga 
yetmasdi...

Prezidentimiz raisligida 2020-yil 27-fevral 
kuni tadbirkorlikni rivojlantirish orqali 
kambagʻallikni qisqartirishga qaratilgan chora-
tadbirlar boʻyicha oʻtkazilgan videoselektor 
yigʻilishida “Bir oilada mashina ham, chorva 
ham boʻlishi mumkin, lekin bir kishi ogʻir 
kasal boʻlsa, oila  daromadining  kamida 

70 foizi uni davolatishga ketadi. Xoʻsh, 
bunday oilani oʻziga toʻq deyish mumkinmi? 
Prezident sifatida meni odamlarimizning 
ovqatlanishi, davolanishi, bolalarini oʻqitishi, 
ki yintirishi kabi hayotiy ehtiyojlari nima 
boʻlyapti, degan savol har kuni qiynaydi”, 
degan edi.

Toʻgʻri, har kim bu dunyoda baxtli-saodatli 
yashashni xohlaydi. Farovon hayot kechirsam, 

turmushimda kam-koʻstim boʻlmasa deb orzu 
qiladi, intiladi. Bu tabiiy jarayon. Ammo inson 
oddiy minimal yashash sharoitisiz baxt tugul, 
xotirjamlikka ham erisha olmaydi. “Qanday 
qilib boʻlmasin, qornimni toʻygʻazsam, egnimni 
butlasam, betob onam, bemor otam, xasta 
bolamga qanday qilib dori olsam”, degan oʻy-
tashvishlar girdobida turmush kechiradiganlarni 
hayotdan rozi insonlar deb boʻladimi?

Ana shu ogʻriqli masalaning gazak olishi 
bir necha omillarga bogʻliq. Ular orasida eng 
asosiysi — muammoning yashirib kelingani. 
Oqibatda kambagʻallik iskanjasi haqiqatda 
kamayib qolmadi va ostonamizdan butunlay 
yoʻq boʻlib ketmadi. Shukrki, xalq bilan 
muloqotning samarali tizimi haqiqiy ahvolni 
koʻzgudagidek namoyon etdi. Odamlarning 
aslida qanday hayot kechirayotgani, ularning 
eng ogʻriqli nuqtalari oshkor boʻldi. 

Aslida, kambagʻallik ildizi chuqur 
muammo. Toʻgʻri yondashmay, uning 
sabablariga yetib bormay, oilalarni qoʻllab, 
ragʻbatlantirmay natijaga erishib boʻlmaydi. 
Keyingi yillarda yurtimizda bu masalaga 
yondashuv tubdan oʻzgargani, yangi tizim 
yaratilgani va u doimiy takomillashib 
borayotgani real raqamlarda koʻrinib turibdi. 
Tarixan qisqa — atigi toʻrt yil ichida 3,5 
milliondan ziyod vatandoshimizning turmush 
sharoiti yaxshilandi. Kambagʻallik darajasi 17 
foizdan 11 foizga tushdi. 

Jahon banki shu yil may oyida eʼlon 
qilgan “Oʻzbekistonning kambagʻallikni 
qisqartirish yoʻli: xalqaro taqqoslash 
dasturi xulosalari” hisobotida Oʻzbekis-
ton bu sohada eng yuqori natijaga erishgan 
mamlakatlardan biri ekani qayd etilgani ham 
bejiz emas.

Keling, aniq raqam va dalillarga diqqat 
qarataylik. Bilamizki, kambagʻal qatlamning 
katta qismi qishloq joylarda yashaydi. Jahon 
banki ekspertlari oʻrganish lar asnosida 
mamlakatimizda 2021-2023-yillarda qishloq 
joylarida 1,2 million aholi (shaharlarda 400 
ming kishi) kambagʻallikdan chiqarilganini 
qayd etdi. 2020-yildan buyon 3 milliondan 5 
million soʻmgacha oylik oladigan ishchilar ikki 
barobar, 5 milliondan 7 million soʻmgacha 
oluvchilar uch barobar oshdi. Kambagʻallik 
darajasi yiliga oʻrtacha 3 foizga kamayib 
boryapti.

Mamlakatimizda bu sohaning tarmoqlari 
koʻp va katta salohiyatga ega. Soʻnggi yillarda 
paxtachilik, meva-sabzavotchilik, issiqxona 
xoʻjaligi, qayta ishlash sanoati kabi koʻplab 
yoʻnalishlar samaradorlik nuqtayi nazaridan 
isloh qilinmoqda.

Yurtimizda 136 ta tumanda 1 million 
gektardan ziyod yerda paxta yetishtiriladi. 
Hosildorlikni oshirish maqsadida bu yil, 
odatdagilariga qoʻshimcha, 42 ta istiqbolli 
va 18 ta xorijiy navlar ekilgan. Jumladan, 
ilk bor Xitoy, Hindiston va Turkiyadan olib 
kelingan navlar qariyb 100 ming gektarda 
yetishtirilmoqda.

Shuningdek, yangi tajribalar sifatida 112 
ming gektarga tindirilgan urugʻ, 200 ming 
gektarga viloyatlararo va tumanlararo navlar 
almashlab ekildi.

Mutasaddilar ushbu yangiliklarning nati-
jalari va kelgusi yil uni yanada kengaytirish 
rejalari yuzasidan axborot berdi. Davlatimiz 
rahbari xorijdan urugʻ olib kelishda 
raqobat muhitini yaratish, paxta yetishtirish 
agrotexnikasini ham rivojlantirish zarurligini 
taʼkidladi.

Qishloq xoʻjaligidagi hosildorlik, 
birinchi navbatda, uruqqa bogʻliq. Lekin 
koʻp fermerlar urugʻlik uchun ustamani kam 
toʻlashni oʻylab, past avlodli urugʻ ekyapti. 
Yangi urugʻ navini sinovdan oʻtkazib, davlat 
reyestriga kiritishga esa 5 yil ketyapti. Ilgʻor 
tajribada birlamchi urugʻchilikni xususiy 
elita xoʻjaliklari amalga oshiradi.

MaQsad — QisHlOQ XO‘JaliGini 
ilMiY asOslanGan Va XalQaRO TaJRiBalaRni 

TaTBiQ QilGan HOlda RiVOJlanTiRisH

aTROF-MUHiT MUsaFFOliGi Va 
TURiZM XiZMaTlaRi — 

saYYOHlaRni “CHORlOVCHi nUQTa”
Prezident Shavkat Mirziyoyev 19-sentabr kuni qishloq xo‘jaligidagi 

islohotlar ijrosiga oid taqdimot bilan tanishdi.
Prezident Shavkat Mirziyoyev 19-sentabr kuni atrof-muhitni muhofaza qilish va 

turizm sohalaridagi takliflar taqdimoti bilan tanishdi.
Shu bois, navlarni sinashning yangi 

tizimi joriy qilinishi belgilandi. Unga 
koʻra, 31 ta elita urugʻchilik xoʻjaligi va 
6 ta urugʻlik tayyorlash sexidagi davlat 
ulushi ommaviy savdolarga chiqariladi. 
46 ta urugʻchilik korxonasi birlashtirilib, 
hududlarda 13 ta zamonaviy korxona 
tashkil etiladi. Yangi urugʻlar 2 yilda 
ekishga joriy qilinadi.

Sohadagi yana bir katta yoʻnalish 
bogʻdorchilik va uzumchilik. Mamlakatimizda 
266 ming gektar bogʻ va 132 ming gektar tokzor 
bor. Lekin bu unumdor tabiatimizga yarasha 
emas. Hududlarda yaxshi foydalanilmayotgan 
yerlar, boʻsh adirlar talaygina.

Endi bunday yerlarda mevali bogʻlar, 
jumladan, uzumzor va olmazorlar barpo 
etishning yangi tizimi joriy qilinadi.

Yaʼni Agrosanoat majmui va oziq-
ovqat taʼminoti sohasidagi loyihalarni 
amalga oshirish agentligi hududlarning 
ixtisoslashuvi hamda tuproq-iqlim sharoitini 
inobatga olib, loyihalarning texnik iqtisodiy 
asoslarini ishlab chiqadi. Yerni tayyorlash, 
koʻchat olish, ekish va sugʻorish tizimlari 
oʻrnatish hamda bogʻ hosilga kirguncha 3 
yil parvarishlash uchun imtiyozli kreditlar 
ajratiladi. Yangi tashkil etilgan sanoatlashgan 
bogʻlarga 100 foiz zamonaviy suv tejovchi 
texnologiyalar oʻrnatiladi.

Shuningdek, bunday loyihalarga yer 
ajratish tizimi ham oʻzgaradi. Mahalliy 
hokimlar hosildorligi past yerlar  oʻrnida 

bogʻ barpo etish boʻyicha taklif kiritadi. 
Ular ochiq elektron tanlov asosida 30 yil 
muddatgacha ijaraga beriladi.

Prezidentimiz bogʻ va tokzorlarni 
sanoatlashgan tarzda barpo etish muhimligini 
aytdi.

— Asosiy maqsadimiz qishloq xoʻjaligini 
ilmiy asoslangan, BMTning Oziq-ovqat va 
qishloq xoʻjaligi tashkilotining eng yaxshi 
tajribalarini tatbiq qilgan holda rivojlantirish, 
— dedi Shavkat Mirziyoyev.

Taqdimotda issiqxona xoʻjaliklaridan 
ham samarali foydalanish, ularni elektr 
energiyasi, tabiiy gaz va aylanma mablagʻ 
bilan taʼminlash masalalariga ham toʻxtalib 
oʻtildi.

Bugungi kunda suvni tejash — dolzarb 
masala. Hududlarda 732 ming gektar paxta 
va gʻalla maydoni ichki nasos agregatlari 
orqali sugʻorilmoqda. Ularning 41 foizida 
energiya isteʼmoli yuqori.

Shu bois, paxta va gʻalla 
yetishtiruvchilar ixtiyoridagi nasoslarni 
modernizatsiya qilish uchun bir martalik 
subsidiya ajratishni yoʻlga qoʻyish taklifi 
bildirildi. Bu orqali elektr energiyasi 
sarfi va sugʻorish vaqtini 60 foizgacha 
kamaytirishga, pirovard natijada mahsulot 
tannarxini pasaytirishga erishiladi.

Davlatimiz rahbari bu takliflarni maʼqullab, 
ularni takomillashtirish boʻ yicha qoʻshimcha 
koʻrsatmalar berdi.

OʻzA

kambag‘allikdan
               FAROVONLIK SARI

Buyuk OʻzBek yOʻli

Hozirgi kunda havoni musaffo saqlash, 
ekologik hodisalarning taʼsirini kamaytirish 
tobora dolzarb boʻlib bormoqda. Shu bois, bu 
borada ikkita dastur ishlab chiqildi.

Birinchisi — Chang boʻronlariga qarshi 
kurashish va ularning oqibatlarini yumshatish 
boʻyicha 2024-2030-yillarga moʻljallangan 
milliy dasturdir. Bu hujjatda “Yevro-4” 
standartidan past toifadagi yoqilgʻini sotish 
va undan foydalanishni bosqichma-bosqich 
toʻliq taqiqlash nazarda tutiladi. Buning uchun 
Buxoro va Fargʻona neftni qayta ishlash 
zavodlari yuqori sifatli yoqilgʻi ishlab chiqarish 
boʻyicha modernizatsiya qilinadi.

Ikkinchisi — Toshkent shahrida atmosfera 
havosi sifatini yaxshilashga qaratilgan chora-
tadbirlar dasturi boʻlib, unga koʻra, kelgusi 
5 yilda poytaxtimiz va unga tutash Toshkent 
viloyati tumanlarida 441 gektar “yashil belbogʻ” 
va bogʻlar tashkil qilinadi.

Sanitar tozalash ishlarini tartibga solish 
maqsadida mavjud markaz negizida Chiqindilarni 
boshqarish va sirkulyar iqtisodiyotni 
rivojlantirish agentligini tuzish taklif etilmoqda. 
Sanitar tozalash korxonalarining samaradorlik 
koʻrsatkichlariga qarab, uchta toifaga ajratgan 
holda reyting tizimi joriy qilinadi.

Yangi quriladigan, balandligi 12 metrdan 
yoki umumiy maydoni 500 kvadrat metrdan 
ortiq boʻlgan binolarni loyihalashtirishda 
unga tutash hududlarning kamida 25 foizini 
koʻkalamzorlashtirish talabi qoʻyiladi. 
Shuningdek, atrof-muhitga zarari koʻp  sanoat 

korxonalari ham “yashil belbogʻ”lar barpo etish 
majburiyatini oladi.

Ekologik huquqbuzarliklarning oldini olish, 
bu borada jamoatchilik nazoratini kuchaytirish 
masalalariga ham eʼtibor qaratildi. Faol va 
jonkuyar insonlarni ragʻbatlantirish maqsadida 
“Oʻzbekiston Respublikasida xizmat koʻrsatgan 
ekolog” faxriy unvonini taʼsis etish taklifi 
bildirildi.

Atrof-muhit bilan bogʻliq boʻlgan masalalar 
boʻyicha qarorlar qabul qilish jarayonida 
jamoatchilikning axborot olish imkoniyati, 
ishtiroki va odil sudlovga erishish imko niyati 
toʻgʻrisidagi Orxus konvensiyasiga qoʻshilish 
masalasi koʻrib chiqildi.

Maʼmuriy javobgarlik toʻgʻrisidagi kodeksga 
qurilish maydonlarida atmosfera havosini 
muhofaza qilish talablariga rioya qilmaslik 
boʻyicha modda kiritish maqsadga muvofiqligi 
aytildi. Shuningdek, daraxtlarni kesish va 
qasddan quritish, daryo oʻzanlaridan noqonuniy 
qum-shagʻal qazib olish, chiqindilarni 
belgilanmagan joylarga tashlash kabilar uchun 
jarimalarni oshirish va qatʼiylashtirish choralari 
koʻriladi. 

Vazirlar Mahkamasining 2019-yil 27-maydagi 
qarori bilan respublikada ekologik markirovkalash 
tizimi joriy etilgan. Endi ISO 14024 xalqaro 
standartiga muvofiq, “Yashil belgi” nomi ostida 
mahsulot va xizmatlarni ixtiyoriy ekologik 
markirovkalash yoʻlga qoʻyiladi. 2 ming 336 
ta xoʻjalik yurituvchi subyektlarda avtomatik 
monitoring stansiyalari, chang-gaz tozalash 

uskunalari va suv  tozalash inshootlarini oʻrnatish 
boʻyicha tarmoq jadvallari tasdiqlanadi.

Ekologiya, atrof-muhitni muhofaza qilish va 
iqlim oʻzgarishi vazirligi huzurida jamoatchilik 
nazorati ostida boshqariladigan va yuridik 
shaxs maqomiga ega boʻlmagan “Yashil xayriya 
jamgʻarmasi” tashkil etiladi. Elektron xarid 
ilovalarida “Yashil toʻlov” ixtiyoriy ustama turi 
ochiladi.

Sohadagi yana bir muammo yovvoyi 
hayvonlarni asrash bilan bogʻliq. Ularni 
xonadonlarda boqish huquqiy jihatdan tartibga 
solinmagan. Shu bois, endi yovvoyi hayvonlarni 
uy sharoitida, sirk va shapitolarda saqlash hamda 
tomoshalarda foydalanish taqiqlanadi. Jismoniy 
shaxslar ixtiyoridagi hamda sirklarda saqlanuvchi 
bunday jonzotlar hayvonot bogʻlaridagi 
reabilitatsiya markazlariga, okeanariumlar, pi-
tom nik va ilmiy-tadqiqot muassasalariga top-
shirilishi belgilanmoqda.

Taqdimotda tibbiy turizmni rivojlantirish 
chora-tadbirlari ham muhokama qilindi.

Shu maqsadda Oʻzbekiston bu yoʻnalishda 
Markaziy Osiyoning “chorlovchi nuqtasi” sifatida 
targʻib qilinadi. “Tibbiy xizmatlar mehmondoʻstligi” 
dasturi amalga oshiriladi. Tibbiy va sogʻlomlashtirish 
muassasalari faoliyati ragʻbatlantirilib, ularning 
yagona reyestri ishga tushiriladi. Mehmonxonalar 
kabi yulduzli sanatoriylar faoliyati yoʻlga qoʻyiladi.

Davlatimiz rahbari bular boʻyicha hujjat 
loyihalarini puxta ishlab chiqish va ijrosini samarali 
tashkil etish boʻyicha koʻrsatmalar berdi.

OʻzA

2 JARAYOn YANGI O‘ZBEKISTON
YTTBning Oʻzbekistondagi keyingi yillardagi faoliyati natijalari 

birgalikdagi hamkorligimizning yorqin sahifasidir. Bizning Oʻzbekiston 
bilan munosabatlarimizni yaxshi sheriklik namunasi 

deb atash ham mumkin.

Boshlanishi 1-betda

— Shu kunlarda loyihaning ikkinchi 
bosqichi doirasida ham amaliy ishlarga 
kirishildi, — deydi korxona rahbari 
Abdumannon Xolmirzayev. — natijada 
ishlab chiqarish quvvati ikki barobarga  
oshirilib, propan va butan gazlari qayta 
ishlanadi. 

Oʻzbekiston tumanida yangi ishlab 
chiqarish tarmoqlari qurish, modernizatsiya 
qilish, sanoat va xizmat koʻrsatish sohalarini 
rivojlantirish maqsadida umumiy qiymati 
302,8 milliard soʻmlik 38 ta istiqbolli loyihani 
amalga oshirish borasida ish olib borilyapti.  

Bir necha yillar avval tuman sanoat 
salohiyati past agrar hududlar qatorida 
edi. Endi ish tutumi oʻzgardi. Tuman 
iqtisodiyotiga sanoatning yangi koʻrinishlari,  

Investitsiya

qurilish, toʻqimachilik, neft va kimyo 
sohalari kirib keldi. Hisob-kitoblarga koʻra, 
shu kunga qadar umumiy qiymati 50 million 
dollardan yuqori boʻlgan yangi loyihalar 
amalga oshirildi. 

— Tumanimizni ishsizlik va 
kambagʻallikdan xoli hududga aylantirish 
maqsadida 100 million dollardan ortiq 
toʻgʻridan toʻgʻri xorijiy investitsiya va  
kredit mablagʻlari oʻzlashtiriladi, — dey-
di tuman hokimining investitsiyalar, sanoat 
va savdo masalalari boʻyicha oʻrinbosari 
Jahongir Akramov. — Jalb etilayotgan 

investitsiyalarning asosiy qismi sanoat, 
quritilgan va qayta ishlangan  mevalar, qurilish 
materiallari, toʻqimachilik, neft, kimyo va 
boshqa turdagi mahsulotlar hissasiga toʻgʻri 
keladi. Eksportchi korxonalar tomonidan 
30,3 million dollarlik mahsulot tashqi 
bozorga yoʻnaltirilmoqda. 

“Albus Sement Group” MCHJda qurilish 
materiallari ishlab chiqarish  klasteri tashkil 

etish loyihasi doirasida 38,3 million dollar 
xorijiy kredit mab lagʻlari oʻzlashtirildi. 
“Shaffof Sement Sanoat” MCHJning 
mahalliy xomashyolardan sement ishlab 
chiqarishni kengaytirish, “Forus Capital 
Invest” MCHJning gips tayyorlash, 
“Sanoat Energetika Guruhi” MCHJning 
avtomobillarga zamonaviy turdagi yoqilgʻi 
quyish shoxobchasi qurish hamda “Shoʻrsuv” 
MFYda mavjud togʻli yerlarda neft qidirish 
ishlari doirasida yangi investitsiyalarning jalb 
etilishi hisobiga mingga yaqin yangi ish oʻrni 
yaratilmoqda.

Germaniyaning “Knauf” kompa-
niyasi nafaqat mamlakatimiz, balki 
Markaziy Osiyo, Yevropa bozoridagi yirik 
sanoat korxonalaridan biri. Bozor iqtisodiyo-
ti talablariga muvofiq ish yuritayotgan 
korxona qiymati 18,7 million yevro boʻlgan 
investitsion loyihani amalga oshirganiga 
koʻp vaqt boʻlgani yoʻq. Bu yerda  mahalliy 
xomashyodan yiliga 17 million metr kvad-

rat gipsokarton listlari hamda 40 ming 
tonna quruq qurilish aralashmalari ishlab 
chiqarilmoqda. 

Bundan tashqari, istiqbolli dasturlar 
doirasida qoʻshimcha 70 ming tonna gips 
hamda shuncha miqdorda quruq qurilish 
aralashmalari ishlab chiqarish quvvatlari 
shakllantirilyapti. Buning hisobiga 80 dan 
ortiq yangi ish oʻrni yaratiladi. 

Eʼtiborli jihatlardan yana biri, “Knauf” 
kompaniyasi oʻzining xususiy oʻquv 
markazlari, oliy taʼlim muassasalari va kasb-
hunar kollejlari bilan hamkorlikda malakali 
mutaxassislar tayyorlashni ham yoʻlga 
qoʻygan. 

Paxta xomashyosidan tayyor va yarim 
tayyor mahsulotlar ishlab chiqarish tuman 
iqtisodiyotining asosiy drayverlaridan biriga 
aylanib bormoqda. Xususan, Sulaymon va 

Oʻrta qishloq mahallalarida aholi bandligini, 
farovonligini taʼminlash borasida amalga 
oshirilayotgan ishlar koʻpga ibratli.

— Trikotaj mahsulotlari ishlab chiqarish 
mahallamizning “oʻsish nuqtasi”ga aylangan, 
— deydi “Sulaymon” mahalla fuqarolar yigʻini 
raisi Roʻzimatjon Vahobov. — Hozirgi kunda 
bu yoʻnalishda 40 dan ortiq ishlab chiqarish 
va oilaviy korxonalar faoliyat yuritmoqda. Shu 
yilning oʻzida loyiha qiymati 600 million soʻm 
boʻlgan “Bekzod tekstil”, “Anoy paypoqlari” 
xususiy korxonalari tashkil qilinib, 100 ga 
yaqin yangi ish oʻrni yaratildi. 

“Yulbars Tex” ichki va tashqi bozorda 
oʻz brendiga ega boʻlgan sanoat korxonalari 
sirasiga kiradi. Hunarmandlar markazi qoshida 
ish boshlagan korxona faoliyati kundan kunga 
kengayib bormoqda. Shu kunga qadar 200 ga 
yaqin yangi ish oʻrni yaratildi. Mahsulotning 
asosiy qismi eskport qilinyapti.

“Bulut textile” MCHJ tomonidan 
loyihalashtirilgan tikuvchilik sexi, maishiy 
xizmat va savdo shoxobchalarini tashkil etish 
yoʻnalishlarida 130 nafar yosh kafolatli ish 
oʻrinlari bilan taʼminlandi.

“Mariyam mebel” MCHJ zamonaviy 
turdagi mebellar ishlab chiqarish loyihasini 
amalga oshirdi. Yangi tarmoq boshqa turdosh 
korxonalardan Yevropa talablariga mos 
boʻlgan 2,5 ming metr kvadrat uy-roʻzgʻor 
buyumlari tayyorlay oladi. 

—  Bir necha yildirki, Rossiyadagi 
mebelchilik korxonalarida ishlab kela-
yotgandim, — deydi Karimdevona qish-
logʻida yashovchi Muhriddin Yoqubov. — 
Uyimizga yaqin hududda zamonaviy korxona 
qurilgani ayni muddao boʻldi. Shu yerga 
ishga taklif qilishdi, rozi boʻldim. Uzoqqa 
borish shart emas, mehnatimizga yarasha 
daromad olyapmiz. 

Polipropilen qop ishlab chiqarishga 
ixtisoslashgan yangi korxona tuman  sanoat 
salohiyatini oshirish, mahsulot turlarini 
koʻpaytirish imkoniyatini berayotgani 
bilan ajralib turadi. Korxona ishga 
tushirilgach, shu kunga qadar chetdan 
import qilinayotgan mahsulotlar mahalliy 
sharoitda tayyorlay  boshlandi. “Sement 
xomashyo savdosi” MCHJ qoshida tashkil 
etilgan mazkur korxona yiliga 36 million 
donadan ortiq zamonaviy polipropilen 
qoplari tayyorlash quvvatiga ega.

— Bunday qoplar mustahkam polipropilen 
xomashyosi va iplardan tayyorlangani bois, 
sanoat mahsulotlarini qadoqlashda yaxshi 
samara beradi, — deydi korxona rahbari 
Orifxon Mahmudov. — Bu yerda umumiy 
qiymati 2,5 million dollarlik zamonaviy 
dastgohlar oʻrnatilib, dastlabki bosqichda 
100 ta ish oʻrni yaratildi. Kelgusida buni ikki 
hissa oshirish choralari belgilangan. 

Soha rivojiga xizmat qilayotgan 
sarmoyalar miqdorining oshib borishi, 
nafaqat ishlab chiqarish hajmi, balki eksport  
salmogʻini  oshirishda  qoʻl kelayotgani bilan 
ahamiyatli. Bugunga kelib, tashqi iqtisodiy 
faoliyat turlari bilan shugʻullanayotgan 
tadbirkorlik subyektlari soni 12 taga yetdi. 
Yil yakuniga qadar bu yoʻnalishda yana 10 
ta korxona tomonidan 47,5 million dollar 
boʻlgan toʻgʻridan toʻgʻri xorijiy investitsiya 
mablagʻlari oʻzlashtiriladi.

Mavjud salohiyat, imtiyoz va 
imkoniyatlardan samarali foydalanish chekka 
hududlarda aholi bandligini taʼminlash, 
farovonligini oshirishga xizmat qilayotgani 
bilan eʼtiborni tortadi.

Rasuljon KAMOLOV, 
“Yangi Oʻzbekiston” muxbiri

eNDi HuDuDNiNG 
SANOAT iMkONiyATi PAST eMAS

Oʻzbekiston tumanidagi “Kichik Tagob” sanoat zonasida “For 
You” masʼuliyati cheklangan jamiyati tomonidan toʻgʻridan toʻgʻri 
investitsiya kiritish orqali neftni qayta ishlash zavodining birinchi 
bosqichi foydalanishga topshirildi. Umumiy qiymati 3 million 
dollarlik ushbu loyiha asosida yiliga 50 ming tonna xomashyo qayta 
ishlanadi. Benzin, dizel va mazut mahsulotlari ichki bozordan tashqari 
Afgʻoniston, Tojikiston va Qirgʻiziston davlatlariga eksport qilinadi. 

Markaziy Osiyodagi milliy hokimiyat 
organlari bilan yaxshi hamkorlik darajasi 
va yaxshilanayotgan investitsiyaviy muhit 
YTTBga 2023-yilda mintaqadagi 100 dan ortiq 
loyihalarga 1,2 milliard yevrodan (1,3 milliard 
AQSH dollari) ortiq investitsiya kiritish 
imkonini berdi. Ular mintaqaning barqaror va 
inklyuziv rivojlanishiga xizmat qiladi. Bank 
qayta tiklanadigan energetika, kichik va oʻrta 
biznesni rivoj lantirish, barqaror infratuzilma 
kabi sohalardagi loyihalarni moliyalashtirgan. 
Mazkur loyihalarning 70 foizdan ortigʻi xususiy 
sektor hissasiga toʻgʻri keladi. Ushbu loyihalar 
birgalikda mintaqadagi CO2 chiqindilarini 1,87 
million tonnaga kamaytiradi. Shuningdek, 
2024-yilning oʻtgan davrida YTTB 74 ta loyiha 
orqali Markaziy Osiyoga 1,25 milliard yevro 
miqdorida investitsiya kiritdi.

— Oʻzbekiston bir necha bor YTTB 
investitsiyalarini jalb qilish boʻyicha 
yetakchi davlat boʻldi. YTTBning avvalgi 
prezidenti Suma Chakrabarti Prezident 
Shavkat Mirziyoyevning iqtisodiy 
rivoj lanish, samarali boshqaruv va 
xalqaro hamkorlik masalalari boʻyicha 
maslahatchisi lavozimiga tayinlandi. Albatta, 
bu muloqotning samarali rivojlanishiga 
katta hissa qoʻshadi va shu bilan birga, 
Oʻzbekiston bankning mintaqadagi istiqbolli 
sheriklaridan biri boʻlib qolayotganidan 
dalolatdir. Mamlakatda ijtimoiy-iqtisodiy 
islohotlar ortga qaytmas tus olib, salmoqli 
natijalar yaqqol koʻrinib turgan bugungi 
kunda hamkorlikni yanada rivojlantirish 
istiqbollarini qanday baholaysiz?

—  2023-yilda Oʻzbekiston 700 mil-
lion yevrodan (760 million AQSH dollari) 
ortiq mablagʻ jalb qilib, toʻrtinchi yil 
 qatorasiga YTTBning mintaqada yetakchi 
mablagʻ oluvchisi sifatidagi oʻrnini 

saqlab qoldi. YTTB qayta tiklanadigan 
energiya manbalaridan tortib, barqaror 
infratuzilmagacha boʻlgan sohalarda 27 ta 
loyihani moliyalashtirdi. Ularning 69 foizi 
xususiy sektorda amalga oshirilgan. 2024-
yil boshida YTTB Boshqaruvchilar kengashi 
Oʻzbekiston boʻyicha 2029-yilgacha bankning 
mamlakatdagi ustuvor yoʻnalishlarini 
belgilab beruvchi yangi Strategiyani 
tasdiqladi. Bankning operatsiyalarga strategik 
yondashuvi quyidagi uchta yoʻnalishdagi 
faoliyatga asoslanadi:

— dekarbonizatsiyani qoʻllab-quvvatlash, 
suv samaradorligini oshirish va toza energiya;

— xususiy sektorni rivojlantirish va aholi 
bandligini ragʻbatlantirish, malaka oshirish, 
inklyuzivlik va raqamli texnologiyalarga oʻtish;

— iqtisodiy boshqaruv, ishbilarmonlik 
muhiti va infratuzilma imkoniyatlarini 
yaxshilash.

YTTB va Oʻzbekiston hukumati 
2050-yilgacha mamlakatning energetika 
sohasida uglerod neytralligiga erishish 
rejasini qoʻllab-quvvatlaydigan uzoq 
muddatli dekarbonizatsiya strategiyasini 
ishlab chiqmoqda. Bank metan chiqindilarini 
kamaytirish boʻyicha milliy dasturni ishlab 
chiqishga ham koʻmaklashyapti. YTTB 
Oʻzbekistonning 2030-yilgacha 25 GVt. 
qayta tiklanadigan energiya manbalariga ega 
boʻlish maqsadini qoʻllab-quvvatlash uchun 
koʻproq loyihalarni qoʻllab-quvvatlaydi va 
moliyalashtiradi.

2024-yilda bank xalqaro ishlab 
chiqaruvchi, investor, elektr stansiyalari va 
tuzsizlangan suv inshootlarining hammuallifi 
va operatori boʻlgan “ACWA Power” 
kompaniyasi tomonidan ishlab chiqilgan 
Oʻzbekistonda qayta tiklanadigan energiya 
manbalari boʻyicha ikkita muhim loyihani 

moliyalashtirdi. Gap Toshkent viloyatida 
YTTB tomonidan qoʻllab-quvvatlangan 
elektr energiyasini saqlash tizimlarini yaratish 
boʻyicha eng yirik loyihalardan biri va 
qayta tiklanadigan vodorod ishlab chiqarish 
boʻyicha birinchi zavodi haqida bormoqda. 
Birinchisi oʻzgaruvchan qayta tiklanadigan 
energiya manbalarini tarmoqqa ishonchli 
ulashni taʼminlaydi, ikkinchisi esa oʻgʻit 
ishlab chiqarishni karbonsizlantirishga yordam 
beradi.

Mamlakatingiz va YTTB yaqinda bank 
tomonidan 10 million yevrogacha boʻlgan 
suveren kredit hisobidan qoʻllab-quvvatlangan 
Oʻzbekistonda davlat-xususiy sheriklik 
loyihalarini ishlab chiqish jamgʻarmasini tashkil 
etdi. Bu mamlakatda davlat-xususiy sheriklik 
loyihalarini rivojlantirishga yordam beradi. 
Oʻz navbatida, mazkur jamgʻarma 2030-yilga 
borib, Oʻzbekistonning asosiy ustuvor 
yoʻnalishlaridan biri sifatida belgilangan 30 
milliard dollarlik davlat-xususiy sheriklik 
loyihasini ishlab chiqishga hissa qoʻshadi.

Maʼlumki, mamlakat iqlim oʻzgarishidan 
jiddiy zarar koʻrayotir. YTTB Oʻzbekistonga 
suv tanqisligi, tuproq deg radatsiyasi va 
boshqa dolzarb ekologik muammolarni hal 
qilishda yordam bermoqda. Jumladan, biz 
Fargʻona vodiysini suv bilan taʼminlash 
boʻyicha yirik loyi hani qoʻllab-quvvatladik 
va butun mamlakat boʻylab boshqa shunga 
oʻxshash loyi halarni, xususan, sugʻorish 
tarmoqlarini modernizatsiya qilish va 
yaxshilash boʻyicha ishlarni tahlil qilyapmiz.

Ushbu rejalar Oʻzbekistonga yillik 
investitsiyani hozirgi darajadan bosqichma- 
bosqich taxminan 1 milliard yevrogacha 
oshirish imkonini beradi.

— May oyi boshida muvaffaqiyatli oʻtgan 
uchinchi Toshkent xalqaro investitsiya 
forumida qatnashdingiz. Oʻzbekiston 
iqtisodiy rivojlanishining hozirgi modeli 

va mamlakat iqtisodiy siyosatini qanday 
baholaysiz?

— YTTB Toshkent xalqaro investitsiya 
forumining doimiy ishtirokchisi va  Oʻzbekiston 
xorijiy investorlar kengashi hamraisi 
hisoblanadi. Menimcha, bu ikki voqeaning 
bir vaqtda sodir boʻlishi mantiqiydir. Xorijiy 
investorlar kengashi chet ellik sarmoyadorlar 
va Oʻzbekiston hukumati oʻrtasidagi muloqot 
uchun muhim platforma boʻlib xizmat 
qilmoqda. Prezident Shavkat Mirziyoyev Janobi 
Oliylari tomonidan milliy strategik ustuvor 
vazifa sifatida belgilab berilgan mamlakatda 
ishbilarmonlik muhitini yaxshilashga katta 
eʼtibor qaratyapmiz. Toshkent xalqaro 
investitsiya forumiga kelgan xorijiy investorlar 
soni yildan yilga tobora ortib borayotgani 
mamlakat toʻgʻri yoʻldan odimlayotganidan 
dalolatdir.

Makroiqtisodiy prognozlarimizga kelsak, 
biz ularni yiliga ikki marta eʼlon qilamiz. 
Oʻzbekiston va mintaqa boʻyicha navbatdagi 
prognoz esa sentabr oxiri – oktabr boshida 
eʼlon qilinishi kerak. 2024-yil may oyida 
eʼlon qilingan prognozga asoslanib aytishim 
mumkinki, iqtisodiyot 2024-yilda 6 foizga 
va 2025-yilda 6,0 foiz ga oʻsishi kutilmoqda, 
bunda asosiy inves titsiyalar va sof eksport 
kuchli hissa qoʻshadi. Xususiylashtirish va 
bozor islohotlari toʻgʻridan toʻgʻri xorijiy 
investitsiyalarni jalb qilish orqali istiqbollarni 
mus tahkamlashi mumkin. Taxminimizcha, 
amalga oshirilayotgan tarif islohotlari energiya 
subsidiyalarini kamaytirishga yordam beradi, 
bu esa davlat xarajatlari YIMning 1,5 foiz 
punktiga qisqarishiga olib keladi. Boshqa 
tomondan, taraqqiyot energiya va suv tanqisligi 
sababli cheklanishi mumkin.

— Oʻzbekistonda bir necha bor 
boʻlgansiz va davlatimiz rahbari bilan 
uchrashgansiz. Shu oʻrinda yurtimiz va 
ushbu  uchrashuvlardagi taassurotlaringiz 

ha qida toʻxtalsangiz. Oʻzbekiston sizda 
qanday taassurot qoldirdi?

— Oʻzbekistonga muntazam tashrif 
buyuraman va har gal bu yerga kelganimda 
Prezident Shavkat Mirziyoyev Janobi Oliylari 
qabulida boʻlaman. Oʻtgan yillar davomida biz 
Prezident hamda Vazirlar Mahkamasi bilan juda 
yaxshi hamkorlik qildik va bu munosabatlar 
uzoq yillar davomida shu tarzda davom 
etaversin.

YTTBning Oʻzbekistondagi keyingi yillardagi 
faoliyati natijalari birgalikdagi hamkorligimizning 
yorqin sahifasidir. Bizning Oʻzbekiston bilan 
munosabatlarimizni yaxshi sheriklik namunasi 
deb atash ham mumkin. Bu zamonaviy dunyo turli 
geosiyosiy qiyinchiliklardan aziyat chekayotgan 
bugungi davrda alohida ahamiyatga ega. Endi 
mamlakatingizga har qachongidan ham moliyaviy 
va intellektual jihatdan eng katta rejalarni qoʻllab-
quvvatlay oladigan uzoq muddatli va ishonchli 
sheriklar kerak. Oʻylashimcha, YTTB ana 
shunday imkoniyatni taklif qilmoqda.

Oʻzbekistondagi faoliyatimiz hukumat 
bilan hamkorlikda ishlab chiqilgan va milliy 
iqtisodiyotning barqarorligini taʼminlash, 
modernizatsiya qilish, raqamlashtirish 
va hududlar integratsiyasini oshirishga 
qaratilgan mamlakat strategiyasiga asoslanadi. 
Shuningdek, u kichik va oʻrta korxonalarni 
qoʻllab-quvvatlashni kengaytirish, inklyuzivlik 
va gender tengligini ragʻbatlantirishga 
qaratilgan.

Shuni qoʻshimcha sifatida aytishim 
mumkinki, Oʻzbekiston jahon madaniy 
merosining juda muhim qismidir. Tigʻiz ish 
tartibimga qaramay, Samarqandning diqqatga 
sazovor joylarini tomosha qildim. Hozirda ham 
mamlakatingiz boʻylab koʻproq sayohat qilishni 
intiqlik bilan kutyapman.

“Dunyo” AA
London

“Mariyam mebel” MCHJ zamonaviy turdagi mebellar 
ishlab chiqarish loyihasini amalga oshirdi. Yangi tarmoq 
boshqa turdosh korxonalardan Yevropa talablariga mos 
boʻlgan 2,5 ming metr kvadrat uy-roʻzgʻor buyumlari 
tayyorlay oladi. 

YANGI O‘ZBEKISTON
Xoʻsh, farovonlik nima degani? Aytish kerakki, bu tinimsiz izlanish, intilish demakdir. Yashash 

uchun toʻla-toʻkis sharoitga ega boʻlish, imkoniyatlarni yuzaga chiqarish, tinchlik-xotirjamlikda 
umr kechirish, degani. Farovonlikka oʻz-oʻzidan erishilmaydi. Buning uchun inson oʻzini 

qiynashi, harakat qilishi, yaxshi hayot uchun imkoniyatlar izlashi zarur. 3
2024-yil 20-sentabr, 192-son

Buyuk OʻzBek yOʻli

Ishbilarmonlik jadal 
qoʻllab-quvvatlandi

“Hamma balo bekorchilikdan kelib chiqadi”, 
deydi xalqimiz. Bu — illatlarning urchishiga 
ishora. Xuddi shunday, kambagʻallikni ham keltirib 
chiqaruvchi omillar bor. Shulardan eng birinchisi 
— ishsizlik va boqimandalik!

Olimlar kambagʻallikni bartaraf etishning 
toʻgʻri va eng samarali usuli — aholi bandligi 
darajasini oshirish deb hisoblaydi. Odamlar uchun 
ularga munosib va daromadi yuqori ish oʻrinlarini 
yaratish maqsad sari dadil qadamdir. Buning uchun 
qishloq joylarda tadbirkorlikka shart-sharoitlar, 
biznesga qulay muhit yaratish kerak. Prezidentimiz 
taʼbiri bilan aytganda, kambagʻallikni kamaytirish 
bu — aholida tadbirkorlik ruhini uygʻotish, 
insonning ichki kuch-quvvati va salohiyatini toʻliq 
roʻyobga chiqarish, yangi ish oʻrinlari yaratish 
boʻyicha kompleks iqtisodiy, ijtimoiy siyosatni 
amalga oshirish, demakdir.

Kambagʻallikni faqat pul tarqatish, nafaqa 
toʻlash bilan hal qilib boʻlmaydi. Buning 
uchun kambagʻal oila aʼzolarini oʻqitish, 
kasbga oʻrgatish va ish bilan taʼminlash 
muhim. Hozirda kambagʻal oilalar-
ning 35 foiz ishga layoqatli aʼzolarida 
bilim va koʻnikma kam. Yana ayrim-
lari surunkali kasalliklar tufayli ta-
yinli ishlay olmayapti. Kambagʻal 
oilalarning 83 foizida tomorqa 
bor, lekin suv, elektr va yoʻl bilan 
bogʻliq muammolar qiyinchilik 
tugʻdiryapti.

Kambagʻallikni kamaytirish-
ning birdan-bir toʻgʻri yechimi 
— tadbirkorga sharoit yaratib, ular 
bilan manfaatli hamkorlik qilish. Bu 
orqali ham band likni taʼminlash, ham 
malakali mutaxassislarni tayyorlash 
mumkin. Shu maqsadda “20 ming tad-
birkor — 500 ming malakali mutaxassis” 
dasturi hayotga tatbiq etildi. Das tur mablagʻlari 
hisobidan tadbirkorga kambagʻal oilalar aʼzosini 
kasbga oʻqitib, ishli qilishiga qarab, amaldagidan 
past foizlarda va uzoqroq muddatga kredit beriladi. 

Natijalar koʻp kuttirmadi. Dastur doirasida 
shu kungacha 6745 ta tadbirkorlik subyekti 
bilan 455 ming nafar aholi bandligini taʼminlash 
boʻyicha hamkorlik shartnomalari imzolandi. 
Mahallada kambagʻallikni qisqartirish, tadbirkorlik 
loyihalariga 35 trillion soʻm kam foizli kredit, 7 
trillion soʻm subsidiya berildi. Qolaversa, 800 ming 
aholiga dehqonchilik qilib, daromad topishi uchun 
260 ming gektar yer ajratildi. 

Shuningdek, 472 mingta oilaviy tadbirkorlik 
loyihasiga 10 trillion soʻm imtiyozli kredit va 
73 ming nafar ishsiz fuqaroga 356 milliard 
soʻmlik subsidiya berildi. “Mahallabay” ishlash 
asosida 51 mingta mikroloyihani amalga oshirish 
evaziga 206 mingta yangi ish oʻrni yaratildi. 
181 ming ishsiz fuqaro kasb-hunarga oʻqitilib, 
183,8 mingta yangi tadbirkorlik subyekti tashkil 
etildi. “Individual dastur”lar tuzish orqali 
2023-yilda 208 ming oilaning 873 ming aʼzosi 
kambagʻallikdan chiqarilgan boʻlsa, 2024-yilda 
kambagʻallikdan 150 ming oila chiqarilishi 
rejalashtirilgan.

Prezidentimiz raisligida joriy yil 11-sentabr 
kuni oʻtkazilgan videoselektor yigʻilishida 
ushbu yoʻnalishda mutasaddilar oldiga aniq 
vazifalar qoʻyildi. Bu bejiz emas. Chunki 
kambagʻallik darajasi pasaygan sari uni kamaytirish 
murakkablashib boradi. Shu bois, bu borada 
keyingi yillar uchun “Kambagʻallikdan farovonlik 
sari” dasturi  tayyorlanadi. 

Kambagʻallik mezoni nima?

2021-yilgacha Oʻzbekistonda kambagʻallik 
chegarasi hisoblab chiqilmagan. Bu chegara butun 
dunyoda har xil oʻlchanadi. Qayerdadir nisbiy, 
qayerdadir absolyut koʻrsatkichlar. Oʻzbekistonda 
birinchi marta aholini isteʼmoldagi xususiyatlari 
borasida soʻrovnomalar, tadqiqotlar oʻtkazildi.

Yaxshi kaloriyali ovqat yeyish, tibbiy xizmat 
olish va boshqa xizmatlarga ehtiyojlar hisoblanib, 
“minimal isteʼmol xarajatlari” degan tushuncha 
ishlab chiqildi. Bu jarayonda xalqaro meʼyorlar 
asosida chuqur va har tomonlama kompleks 
izlanishlar olib borildi, “kambagʻallik” tushunchasi, 
uni aniqlash mezonlari va baholash uslublarini 
qamrab olgan yangi metodologiya yaratildi. Unga 
koʻra, mamlakat tarixida ilk marotaba kambagʻallik 
chegarasi — minimal isteʼmol xarajatlari miqdori 
belgilandi. 

Oʻzbekistondagi minimal isteʼmol xarajatlari 
miqdori 2021-yilda 440 ming soʻm, 2022-
yil yanvaridan boshlab 498 ming soʻm etib 
belgilangandi. Keyinchalik bu miqdor 2023-yil iyul 
oyida 568 ming soʻmga, 2024-yilning yanvarida 
621 ming soʻm, may oyidan 648 ming soʻmgacha 
oshirildi.

Bu miqdor oilalarning sogʻlom hayot kechirishi 
uchun zarur mahsulot hamda xizmatlar uchun 
minimal xarajatlarning hisoblangan qiymati 
sanaladi. Undan kambagʻallik mezoni yoki 
chegarasi sifatida foydalaniladi. “Ijtimoiy himoya 
yagona reyestri” axborot tizimi orqali oilani 
kam taʼminlangan deb eʼtirof etish jarayonida 
qoʻllanadigan va jon boshiga toʻgʻri keladigan 
bir oylik daromad mezoni minimal isteʼmol 
xarajatlariga tenglashtiriladi.

Xitoy kambagʻallikni qanday 
qisqartirgandi?

2000-yillarda Xitoyda aholining yarmidan koʻpi 
kambagʻal boʻlgan. Yaʼni odamlarning top gan puli 
faqat oziq-ovqatiga yetgan. Oradan yigirma yil oʻtib, 
aniqrogʻi, 2021-yilda Xitoy dunyo mamlakatlari 
ichida birinchilardan boʻlib kambagʻallik ustidan 
toʻliq gʻalaba qozonganini eʼlon qildi. 

Xoʻsh, qanday qilib tarixan qisqa fursat 
ichida bunday moʻjiza yuz berdi? Olimlarning 
taʼkidlashicha, Xitoyda, birinchi navbatda, xususiy 
sektorga, yaʼni tadbirkorlarga ustuvorlik berilgan. 
Davlat kompaniyalari soni kes kin kamaytirilib, 
xususiylashtirilgan. natijada aholining bandligi 
hamda davlatning barqaror iqtisodiy oʻsishi 
taʼminlangan. 

Ikkinchidan, Xitoyning sharqiy qismi 
dengiz hududi boʻlib, markaziy va gʻarbiy qismi 
choʻldan iborat. Iqtisodiy oʻsish shuni koʻrsatdiki, 
rivojlangan hududlarda yashovchi aholi koʻproq 
daromad koʻravergan, chekka joylardagi aholi 
kambagʻal boʻlib qolavergan. Xitoy hukumati 
toʻgʻri ijtimoiy adolatli qaror qabul qilgan: boyib 
ketayotgan hududlardan olingan soliqlar davlat 
subsidiyasi vositasida kambagʻal hududlarga 
berilgan. Bu jamiyatdagi adolatsizlik, yaʼni 
tengsizlikni yoʻqotishga xizmat qilgan. Tasavvur 
qiling, Oʻzbekistonda ayrim viloyatlar boyib 
ketaversa-da, ayrim hududlar aholi koʻp boʻlsa ham 
kambagʻallashib boraversa, bu, albatta, davlatning 
maqsadlariga mos kelmaydi. 

Uchinchi omil, uzoq va chekka qishloqlarda 
yashayotgan aholi zamonaviy axborot 
kommunikatsiya texnologiyalaridan foydalana 
olishi taʼminlangan. Tasavvur qiling, Xitoydagi 63 
yoshli fermer oʻz tomorqasida qulupnay oʻstiradi. 
Va mavsumi kelganda qishloqlarda yaratilgan 
punktlarda oʻz mahsulotini sotish uchun internetga 
qoʻya oladi. Yaʼni u bozorga borib qiynalmasdan, 
vositachilarga ovora boʻlmasdan oʻz mahsulotini 
toʻgʻridan toʻgʻri sotib daromad koʻradi. 

Xitoyda ikkita asos va uchta kafolat (“2+3”) 
tizimi asosida odamlarga munosib turmush tarzi 
yaratilib, qashshoqlikdan chiqarildi. Yaʼni qishloq 
kambagʻallari oziq-ovqat va kiyim-kechak 
tashvishidan qutildi, majburiy taʼlim, asosiy 
tibbiy yordam va xavfsiz uy-joydan foydalanish 
imkoniyatiga ega boʻldi. Bular Chin yurtida 
qashshoqlikni kamaytirishning muhim talablari 
va asosiy koʻrsatkichlaridir. Shuning uchun bu 
mamlakatda 5 ta kafolatga ega boʻlgan shaxs 
nafaqat oʻzi, balki avlodini ham kambagʻallikdan 
chiqarishi uchun asos shakllantirgan.

Bu tajribani Oʻzbekiston miqyosida qoʻllash 
boʻyicha tizimli ishlar, meʼyoriy hujjatlar, yoʻl 
xaritalari, strategiyalar ishlab chiqilmoqda. Xususan, 
mamlakatimizda bugungi kunda ijtimoiy himoyaga 
muhtoj, kam taʼminlangan, kambagʻal qatlamga 
imtiyozli kreditlar, subsidiyalar ajratilmoqda. 
Kambagʻallik darajasi yuqori boʻlgan qishloqlarga 
vazirlik va idoralarni biriktirish orqali muhtojlarga 
koʻmak lashish tizimi yaratildi, tomorqachilikni 
rivoj lantirishga eʼtibor kuchaytirildi.

Shuningdek, har bir mahalla toʻliq xatlovdan 
oʻtkazilib, “kambagʻal oilalar portreti” ishlab 
chiqiladi. Ushbu dastur asosida iqtisodiy kompleks 
oilalarni kambagʻallikdan olib chiqish bilan 
shugʻullanadi. 

Endi kambagʻallikni qisqartirish yangicha 
yondashuv asosida olib boriladi. Respublika 
boʻyicha 1000 ta eng ogʻir mahallaga respublika 
darajasidagi vazirlik hamda idoralardan 250 nafar 
rahbar-xodim biriktiriladi. Shuning dek, viloyatdan 
2 ming nafar, tumanlardan 12 ming nafar rahbar-
xodim eng ogʻir ahvoldagi 5 tadan oila bilan 
ishlaydi.

Yerni ijaraga berish borasidagi tashab-
buslar davom etadi. Bu jarayonda 50 ming gektar 
yer maydoni 100 mingta kambagʻal oilaga boʻlib 
beriladi. Shu orqali 200 ming nafar kambagʻal oila 
aʼzolari bandligi taʼminlanadi. Eʼtiborlisi, yerlarni 
ijaraga berishda yangi tartib joriy etiladi. Unga 
koʻra, kambagʻal oila oʻz yeridan oʻzi foydalanib, 
daromad olishi, eksportyor kompaniyalarga ijara 
asosida berib, dividentga ega boʻlishi mumkin. 
Shuningdek, kompaniyaga yollanma ishchi sifatida 
kirib, maosh orqali daromadini oshirishi nazarda 
tutilmoqda. 

Kambagʻalni ishli qilgan 
tadbirkorga soliq 

imtiyozi bor
Videoselektor yigʻilishida qayd etilganidek, 

ikki yil avval Prezident farmoni bilan umumiy 
ovqatlanish sohasidagi tadbirkorlarga ijtimoiy 
soliqdan imtiyoz berilgan edi. Natijada qator 
korxonalar Toshkent, Samarqand va Andijonda 2 
ming odamni ishli qildi. 

Shu imtiyoz yana 2 yilga uzaytirib berilsa, 
tadbirkorlar yana oʻn minglab ehtiyojmand 
aholini ish bilan taʼminlashga tayyor. Ayrim 

Kambagʻallikni qisqartirish 
umummilliy harakatga 

aylanadi
Eng asosiysi, kambagʻallikni qisqartirish 

borasida qator yangi tizimlar ishga tushadi. 
Misol uchun, aholining tadbirkorlik bilan 
shugʻullanishi mahallalardagi shart-sharoitga 
ham bogʻliq. Shu bois, kelasi yili mahallalar 
infratuzilmasini rivojlantirishga barcha 
manbalardan 1,6 milliard dollar ajratiladi. 
Buning bir qismi, avvalo, eng ogʻir 300 ta 
mahallada suv nasoslari va quyosh panellari 
oʻrnatishga beriladi. Yana 500 ta mahallada 
elektr, yoʻl, internet va boshqa infratuzilma 
masalalari hal etiladi.

2024-2025-yillarda odamlar oʻzini oʻzi 
band qilishi, kichik va oʻrta tadbirkorlik bilan 
shugʻullanishi uchun mikrokreditlar ajratishga 
10 trillion soʻm beriladi. Kambagʻal oilalarga 30 

million soʻmgacha uskuna, koʻchma doʻkon, 
motoroller, skuter kabi vositalar 5 yilda boʻlib 

toʻlash sharti bilan ajratiladi. Kambagʻal 
oila farzandlariga kompyuter sotib olish 

uchun 5 yilga, 2 yillik imtiyozli davr 
bilan foizsiz kredit taqdim etiladi. 

Har bir kambagʻal oilada, 
ayniqsa, xotin-qizlar orasidan 
kamida 1 nafar oliy maʼlumotli 
boʻlishi uchun sharoit yaratiladi. 
Bu jarayonda oliygoh, kollej 
va texnikum talabalarining 
oʻzlashtirish koʻrsatkichi kamida 80 
foiz boʻlsa, ularga keyingi oʻquv yili 

uchun foizsiz taʼlim krediti beriladi. 
Oliygoh, kollej yoki texnikumga 

kirishda grant uchun yetarli ballning 
80 foizini toʻp lagan kambagʻal oila 

farzandlariga qoʻshimcha grant ajratiladi. 
Bundan tashqari, moliyaviy mustaqil 

boʻlgan oliygohlarning har biri yiliga kamida 
1 milliard soʻmlik grant eʼlon qiladi. Bu grantlar 
hisobidan fanlarni oʻzlashtirishidan kelib chiqib, 
kambagʻal oila farzand lari kontraktining 20 foizdan 
80 foizgacha qismi qoplab beriladi.

Umuman olganda, Prezidentimiz qayd 
etganidek, “Bundan buyon kambagʻallikni 
qisqartirish umummilliy harakatga aylanadi. 
Hukumatdan tortib, tuman tashkilotigacha 
barcha boʻgʻindagi rahbarlarning kundalik ishi 
oilalarni kambagʻallikdan olib chiqish boʻlishi 
kerak. Bu borada nazorat ham, soʻrov ham qattiq 
boʻladi”.

Muammolar mahallaning 
oʻzida hal etilyapti

Prezident topshirigʻiga asosan, aholi kayfiyatiga 
salbiy taʼsir qiluvchi muammolarni oʻrganish va hal 
etish boʻyicha oʻzimga biriktirilgan Qashqadaryo, 
Surxondaryo, Jizzax va Samarqand viloyatlarida 
oʻrganishlar olib bordik.

Bu jarayonda 60 ta tuman va shahar, 2987 
ta mahallada aholi muammolarini hal qilish, 
“mahalla yettiligi” hamkorligini kuchaytirish, 
yoshlar bilan ishlash va aholi bandligini taʼminlash 
boʻyicha tizimli ishlar amalga oshirildi. Xususan, 
joriy yilning 8 oyi mobaynida “mahalla yettiligi” 
koʻmagida doimiy, mavsumiy va vaqtinchalik 
ishlarga jalb qilish orqali 201 ming 549 nafar 
fuqaroning bandligi taʼminlandi.

Shuningdek, tijorat banklari bilan hamkorlikda 
“Sayxunobod tajribasi” asosida 149 ming 525 ta 
yangi ish oʻrni yaratildi. Xatlovdan oʻtkazilgan 

2 million 994 ming 651 ta oiladan 273 ming 339 
tasi kambagʻal oila boʻlib, joriy yilda ularning 109 
ming 115 tasini kambagʻallik darajasidan chiqarish 
belgilandi. Bugungacha 39 ming 690 ta oila 
kambagʻallikdan chiqarildi, oilalardagi 275 ming 
215 nafar ishsiz aholining 204 ming 50 nafari ishli 
boʻldi. 

Shu bilan birga, oʻrganishlar jarayonida 2987 ta 
mahalladagi 54 ming 941 ta koʻcha va 1 million 745 
ming 400 xonadon oʻrganildi. Unda 434 ming 11 
ta muammo aniqlanib, 359 ming 788 tasi hal etildi. 

Yil yakuniga qadar ishsiz va band boʻlmagan 96 
ming 971 nafar, shuningdek, mehnat bozoriga kirib 
kelayotgan 69 ming 901 nafar, harbiy xizmatdan 
qaytgan 8700 nafar, migratsiyadan qaytib kelishi 
kutilayotgan 56 ming 553 nafar fuqaroning 
bandligini taʼminlash choralari koʻriladi. 109 ming 
738 ta oilani kambagʻallikdan chiqarish orqali 
kambagʻallik darajasi 10,5 foizdan 8,3 foizga 
qisqartiriladi... 

Videoselektor yigʻilishidagi topshiriqqa asosan, 
Qashqadaryo viloyatida boʻlib, bu borada amalga 
oshirilayotgan ishlar bilan tanishdik.

2024-yilning oʻtgan davrida viloyat boʻyicha 
26,5 mingta oila kambagʻallikdan chiqarildi 
(yil boshida 103,1 mingta boʻlgan). Natijada 
kambagʻallik darajasi 11,5 foizdan 8,8 foizga 
tushirildi. Yil yakuniga qadar viloyat boʻ yicha 
17 mingta oila kambagʻallikdan chiqarilib, 
kambagʻallik darajasini 7,3 foizga tushirish maqsad 
qilingan. 

Bu borada 56 ming ishsiz fuqaroning band ligi 
taʼminlanadi, 462 ta mahalla kambagʻallikdan xoli 
hududga aylantiriladi. Mikroloyihalar asosida 39 
ming 410 ta, investitsiya loyihalari orqali 1026 ta, 
xalqaro avtomobil yoʻllari boʻyida xizmat koʻrsatish 
va savdo obyektlari tashkil etish orqali 433 ta yangi 
ish oʻrni yaratiladi.

Shuningdek, hududda 103,1 mingta kambagʻal 
oilaga 132 nafar viloyat, 1282 nafar tuman (shahar) 
tashkilot va idora rahbarlari kambagʻallikdan 
chiqarish boʻyicha biriktirildi.

Kambagʻallik darajasi eng yuqori boʻlgan 
Qamashi tumani kambagʻallikdan xoli hududga 
aylantirish boʻyicha tajriba sifatida tanlab olindi. 
Tumanda 8600 ta kambagʻal oila va ularning 36 
ming 120 nafar aʼzosi boʻlib, 19 ming 780 nafari 
ishsiz. Yil yakuniga qadar tuman boʻyicha 5400 
ta oila kambagʻallikdan chiqarilib, kambagʻallik 
darajasi 12,5 foizdan 9,5 foizga tushiriladi. 

Tumandagi oʻrganishlar jarayonida 1452 ta oila 
xatlovdan oʻtkazilib, ularga 257 nafar salohiyatli 
tadbirkor biriktirildi. Xususan, tumandagi “Chim” 
MFYda 295 ta oila roʻyxatga kiritildi. Shaxsan 
oʻzim shu mahallada boʻlib, faollar, mahalla 
aholisi bilan suhbatlashdim, ularni qiynayotgan 
masalalarga quloq tutdim. 

Shu mahallada yashovchi bitta oilaning yashash 
sharoiti eʼtiborimni tortdi. Oila  boshligʻi — otasi 
vafot etgan. Katta farzandning turmushi oʻxshamay 
ota uyiga qaytgan. Ayolning uch farzandi bor, 
ulardan birida nogironlik aniqlangan. Oʻzida ruhiy 
tushkunlik hukmron, farzandlari kelajagini oʻylab 
siqiladi. Ayolning ukasi ishsiz, uning ikki nafar 
farzandi bor.

“Mahalla yettiligi” bilan darhol bu oilani 
nazoratga oldik, ular bilan ishlash boʻyicha 
individual dastur shakllantirildi. Ayolga psixolog 
biriktirildi, nogironligi bor farzandini poytaxtda 
davolatishi uchun yoʻllanma berildi. nochor 
oilaning turar joyi taʼmirlanyapti, ishsiz oila aʼzosi 
tumandagi qurilish firmasiga ishga joylashtirildi. 
Bu  oilaga hududdagi salohiyatli tadbirkor Azamat 
Choriyev biriktirilgan. Uning koʻmagida suv nasosi 
chiqarilib, oilaning obihayotga ehtiyoji qondirildi.

Intilish, izlanish, bilmaganini 
oʻrganish vaqti

Prezidentimiz raisligida oʻtgan yigʻilishda 
keyingi yillar uchun “Kambagʻallikdan farovonlik 
sari” dasturi tayyorlanayotgani aytib oʻtildi.

Xoʻsh, farovonlik nima degani? 
Aytish kerakki, bu tinimsiz izlanish, 
intilish demakdir. Yashash uchun toʻla-
toʻkis sharoitga ega boʻlish, imkoniyatlarni 
yuzaga chiqarish, tinchlik-xotirjamlikda umr 
kechirish, degani. Farovonlikka oʻz-oʻzidan 
erishilmaydi. Buning uchun inson oʻzini 
qiynashi, harakat qilishi, yaxshi hayot uchun 
imkoniyatlar izlashi zarur.

Shu maʼnoda, kambagʻallikni qisqartirishdagi 
eng birinchi masala — insonlarning dunyoqarashini 
oʻzgartirish. Yaʼni odamlarda berilayotgan 
erkinlik va amalga oshirilayotgan islohotlardan 
koʻproq foydalanish istagi boʻlishi kerak. Taʼlim, 
tadbirkorlik yoki bosh qa sohalardami, eng avvalo, 
mustahkam gʻoya va ishonch muhim. 

Qolaversa, kambagʻallikdan chiqish uchun 
mehnatga yaroqli aholi oʻrtasida yaxshi daromad 
olish, yaxshi yashashga intilish uchun harakatni 
shakllantirish kerak. Buning uchun davlat barcha 
sharoitlarni yaratib berdi. Jamiyatda barcha 
uchun teng boʻlgan, oʻz imkoniyatlari, isteʼdodini 
toʻliq namoyon qilishga koʻmak beradigan tizim 
shakllantirildi.

Afsuski, shuncha shart-sharoit, imkoniyat 
yaratilayotgan boʻlsa-da, hali-hamon boqimandalik 
kayfiyatiga berilgan, “davlat menga hamma narsani 
qilib berishi kerak” degan qarashda yashayotgan 
odamlar ham bor. Ular doimiy oʻqish, hunar 
oʻrganish, malaka oshirish oʻrniga davlatning doimiy 
yordamiga oʻrganib qolgani, tashab bus koʻrsatishdan 
yiroqligi, umuman olganda, boqimandalikka 
berilgani ayni haqiqat. Bunday toifadagi shaxslar 
davlatga “suyanib” qolmoqda. 

Tajribadan kelib chiqib aytish kerakki, yaxshi 
yashash uchun, eng avvalo, harakat qilish, 
boqimandalik kayfiyatidan voz kechib, mehnatsiz 
hech narsaga erishib boʻlmasligini tushunish 
lozim. Kambagʻallikni faqat davlat koʻmagi bilan 
bartaraf etib boʻlmaydi. 

Xoʻsh, nega davlat barcha masalalar yechimini 
mahallaga tushiryapti? Javobi oddiy: mahalla 
kimning qanday sharoitda yashayotganini juda 
yaxshi biladi, demak, odamlar oʻz muammosi bilan 
oʻzi yolgʻiz qolib ketmasligi kerak.

Nega davlat organlari, rahbarlar mahallalarda 
xonadonma-xonadon yurib oʻrganish ishlarini olib 
boryapti? Maqsad bitta: bugun odamlar qaysidir 
davlat organiga kelib, muammosini, dardini 
aytishini kutib oʻtiradigan vaqt emas. 

Shunga yarasha odamlar ham boqimandalik 
kayfiyatidan chiqishi, tashabbus koʻrsatishi, 
yangi-yangi gʻoyalarni oʻrtaga tashlashi, 
islohotlar jarayoniga daxldorlik hissi bilan 
yashashi adolatdan boʻladi, albatta. Aslida, 
bugun kambagʻallikni qisqartirishda odamlardan 
koʻp narsa talab qilinayotgani yoʻq. Tashabbus 
koʻrsatish, berilgan imkoniyatlardan foydalanish, 
yangi-yangi gʻoyalarni hayotga tatbiq etish 
kerak, xolos. 

Bugun harakat qilish, bilmaganini oʻrganish 
vaqti. Davlat buning uchun imtiyoz ham, mablagʻ 
ham beryapti, ilm oʻrganishiga sharoit mujassam. 
Shunchaki befarq boʻlmasak, yaratilgan 
imkoniyatlardan samarali foydalansak, uyimiz, 
koʻchamiz, mahallamiz obodligiga imkon qadar 
hissa qoʻshsak, tomorqani boʻsh qoʻymasak, 
har bir ishga uygʻoq fikr, teran tafakkur bilan 
yondashsak bas.

korxonalar koll-markaz tashkil qilib, hozirning 
oʻzida 2 ming nafar nogironligi boʻlgan aholiga 
kompyuter va telefon olib berish orqali ularni 
uyining oʻzida ish bilan taʼminlamoqchi. 

Kambagʻallikni kamaytirishning eng mu-
him yoʻllaridan biri bu — tadbirkorlikni qoʻllab-
quvvatlash. Hozir sanoatda eng koʻp ish oʻrni 
yaratadigan soha — toʻqimachilik. Tadbirkorlar 
tayyor trikotaj, boʻyalgan mato va gazlama 
korxonalariga ikki yil avval ijtimoiy soliqdan 
berilgan imtiyozni uzaytirib berishni soʻramoqda. 
Agar korxonalar kambagʻal aholini band qilsa, 
oʻsha ishchiga ijtimoiy soliqdan imtiyoz yana 
uch yilga saqlanib qoladi. Ushbu imtiyoz 
nafaqat toʻqimachilikka, balki barcha sohadagi 
korxonalarga beriladi. Bu orqali toʻqimachilik, 
qurilish materiallari, charm-poyabzal, elektr 
texnikasi, oziq-ovqat, chorvachilik va qurilish 
tarmoqlarida yuz ming lab kambagʻal aholining 
bandligi taʼminlanadi.

“20 ming tadbirkor — 500 ming 
malakali mutaxassis” dasturida ishtirok 
etadigan tadbirkorlarga soliqlardan alohida 
imtiyozlar beriladi. Jumladan, kamida 20 foiz 
kambagʻal oila aʼzosini bir yil davomida ish 
bilan taʼminlasa, mol-mulk va yer soliqlaridan 
ozod qilinadi. 5 million soʻmgacha ish haqi 
toʻlayotgan tadbirkorlarga ijtimoiy soliq stavkasi 
2 barobar kamaytiriladi. Kambagʻal oila aʼzosi 
ham daromad soligʻidan ozod qilinadi.

kambag‘allikdan
           FAROVONLIK SARI

Qahramon QURONBOYEV, 
Oʻzbekiston mahallalari 
uyushmasi raisi, 
siyosiy fanlar doktori, 
professor

Boshlanishi 1-betda



Surxondaryo zaminidan islom 
ilmi va madaniyati rivojiga 
ulkan hissa qoʻshgan buyuk 
muhaddislar, mutasavvuflar, 
ijodkorlar yetishib chiqqan. 
Islom ilmlari taraqqiy etishida, 
ayniqsa, Termiz shahri alohida 
oʻringa ega boʻlgan. Bu diyordan 
Termiziy taxallusi bilan ijod qilgan 
200 dan ziyod alloma yetishib 
chiqqani fikrimizga dalildir. 
Ular hadis, fiqh, tilshunoslik, 
sheʼriyat, tarix va tasavvuf 
kabi yoʻnalishlarda asarlar 
yaratgan. Chunonchi, Hakim 
Termiziyning ilmiy qarashlari 
musulmon olamida hozirgi kunda 
ham yuksak eʼtiroflarga sazovor 
boʻlayotgan boʻlsa, Imom Termiziy 
hadis ilmidagi noyob asarlardan 
hisoblangan “Sunani Termiziy” 
orqali ilm-fan rivojiga bebaho hissa 
qoʻshdi. 

Boshlanishi 1-betda

Liberal-demokratik va 
konservativ gʻoyalar 

Oʻzbekiston Liberal-demokratik partiya-
sining saylovoldi dasturida liberal-demok ratik 
xususiyatga molik, mamlakatimizni tenglar 
ichra teng, qudratli, erkin va farovon davlatga 
aylantirish gʻoyasi markaziy nuqta hisoblanadi. 
Partiya bu gʻoya atrofida Oʻzbekiston 
Respublikasi Prezidenti boshchiligida qisqa 
vaqtda tadbirkorlikni qoʻllab-quvvatlash, 
ehtiyojmandlarga koʻmak lashish, ochiqlik 
siyosati yuritish, mamlakat iqtisodiyoti va 
xalqaro nufuzini oshirish boʻyicha tarixiy 
islohotlar amalga oshirilganini eʼtirof etgani 
holda bu boradagi ishlarni izchil va qatʼiy davom 
ettirish jonajon mamlakatimizni yuksaltirishning 
yagona toʻgʻri yoʻli, yaʼni inson manfaatlari 
ustuvor boʻlgan yangi Oʻzbekistonni barpo etish 
mafkurasini ilgari suradi. Bu mafkura atrofida 
jamiyatni birlashtirish, iqtisodiyotda davlat 
ishtirokini keskin qisqartirish, davlat mulkini 
xususiylashtirish orqali xususiy sektor ulushini 
oshirish, monopol sohalarni bozor tamoyillariga 
oʻtkazish gʻoyalarining ustuvorligi kuzatiladi.

Oʻz navbatida, iqtisodiyot partiya 
mafkurasining asosiy ustuvor yoʻnalishi ekani 
bilan boshqalaridan farq qiladi. Partiya dasturi 
iqtisodiy oʻsish nuqtalarini kuchaytirish, 
islohotlar samaradorligini oshirishga olib 
keladigan, har bir fuqaro manfaati hisobga 
olingan iqtisodiy siyosatni mafkuraviy 
taʼminlashga qaratilgani bilan ahamiyatlidir. 
Bular partiyaning siyosiy maydonda oʻng, oʻng 
markazligini tasdiqlaydi.

Oʻzbekiston Liberal-demokratik partiyasi 
va “Milliy tiklanish” demokratik partiyalari 
mafkuralaridagi ayrim oʻxshash jihatlar ularning 
saylovoldi dasturlarida ham oʻz ifodasini topgan. 
“Milliy tiklanish” demokratik partiyasining 
milliy davlatchilikni mustahkamlashga 
qaratilgan gʻoyalari OʻzLiDeP gʻoyalariga 
yaqin, lekin qoʻyilgan maqsadga erishish 
yoʻllari, vositalari, bu yoʻnalishda toʻplangan 
tajriba, strategik va taktik jihatlarda muayyan 
farqlar bor.

Masalan, “Milliy tiklanish” partiyasi oʻz 
maqsadiga milliy maʼnaviyatni yuksaltirish 
orqali erishmoqchi boʻlsa, OʻzLiDeP kuchli 
davlatga tizimli islohotlar orqali erishishni 
koʻzlaganini taʼkidlaydi. 

OʻzLiDeP masalaga strategik yondashgani 
holda barcha jarayon oqimi va qamrovi, ichki va 
tashqi omillar taʼsiri, shuningdek, yaqin, oʻrta, 
uzoq muddatli istiqbolni belgilovchi strategik 
rejalarni aniq va tushunarli bayon etgan. 
Jumladan, partiya yalpi ichki mahsulot qiymatini 
2030-yilga borib, 160 milliard dollarga, aholi 

jon boshiga toʻgʻri keladigan daromadni esa 
4 ming dollarga yetkazishni maqsad qilgan. 
Shu tariqa Oʻzbekiston dunyoning daromadi 
oʻrtachadan yuqori boʻlgan davlatlari qatoriga 
kirishi uchun asos yaratilishi qayd etiladi.

Albatta, bunda keyingi yillarda partiya ning 
mafkuraviy qarashlarida jiddiy oʻzgarishlar 
yuz bergani, 2019-yilgacha ustuvor boʻlgan va 
asosan, tadbirkorlar manfaatini himoya qilishga 
qaratilgan mafkuradan aholining keng qatlami 
manfaatini himoya etish partiyasi sifatida 
siyosiy maydonda oʻng markazchilik oʻrniga 
oʻtganining taʼsiri seziladi.

“Milliy tiklanish” demokratik partiyasining 
konservativ gʻoyalari siyosiy spektrda 
partiyaning “oʻng partiya” sifatida joy 
egallashini koʻrsatadi. Partiya milliy madaniya-
timizni, xalqimizning tarixiy anʼana va 
qadriyatlarini avaylab asrash va boyitishga, 
milliy tarbiyani yuksaltirishga alohida 

 eʼtibor qaratadi. Har qanday sharoitda milliy 
manfaatlarni murosasiz himoya qilish, koʻp 
ming yillik milliy-tarixiy taj ribaga tayanib ish 
koʻrish, jamiyatni oʻzga madaniyatlar hisobiga 
emas, oʻzbek xalqining urf- odat, anʼana va 
 qadriyatlariga  asoslanib rivojlantirish, xalqni 
Oʻzbekiston Respub likasining borligʻi hamda 
kelajagining tarixiy-siyosiy kafolati deb bilish, 
ajdodlarimizning maʼnaviy merosi va eʼtirof 
etilgan umuminsoniy qadriyatlar negizida 
milliy tarbiyani yuksaltirish, inklyuziv siyosatga 
asoslangan holda milliy birlikni mustahkamlash 
gʻoyalarini ilgari suradi.

Siyosiy spektrda “oʻng partiya” sifatida, 
jumladan, davlat tili maqomini kuchaytirish, 
milliy axborot makoni va taʼlim tizimi 
imkoniyatlarini toʻla ishga solish, oʻzbek 
tilidagi maʼlumotlar bazasini kengaytirish, 
milliy birlikni mustahkamlash, barcha millat 
va elatlarning tili, urf-odatlari va anʼanalarini 
hurmat qilish hamda qonun yoʻli asosida himoya 
qilish gʻoyalari bilan boshqa partiyalardan 
keskin ajralib turadi.

Iqtisodiy islohotlar va 
turmush farovonligini 

oshirish
Iqtisodiy hayotni yuksak rivojlangan 

darajaga koʻtarish masalasiga partiyalar 
markaziy nuqta sifatida qaragan. Barcha 
partiyada islohotlarni chuqurlashtirish, yangi 
oʻsish nuqtalarini koʻzlashda oʻxshashlik lar 
mavjud. Oʻz navbatida, partiyalarning iqtisodiy 
qarashlarida konstruktiv raqobatga, bahslar, 
turli talqinlarga sabab boʻladigan oʻziga 
xos takliflar bor. 

Masalan, Liberal-demokratik 
par tiya ning iqtisodiy strategiyasi 
mamlakatimizdagi iqtisodiy si-
yo satga mosligi, belgilangan 
vazifalarni amalga oshirish 
imkoniyatlari aniq hisob-
langani bilan bosh qa 
partiyalar dasturidan farq 
qiladi. OʻzLiDeP iqtisodiy 
jarayonlarda davlat ishtirokini 
kamaytirish hamda sodda va 
adolatli soliq siyosati uchun 

harakat qilsa, Xalq demokratik partiya-
sining iqtisodiy mafkurasi soʻl gʻoyalarga 
tayanadi. XDP ijtimoiy yoʻnaltirilgan bozor 
iqtisodiyotini rivojlantirish, turli sohalar 
qatorida davlatning ijtimoiy sohani tartibga 
soluvchi rolini kuchaytirish, narxlar boʻyicha 
qatʼiy nazorat  oʻrnatish, davlat ishtirokidagi 
qishloq xoʻjaligi tashkilotlari (kolxoz va 
sovxozlarga oʻxshash) faoliyatini yoʻlga 
 qoʻyish singari vazifalarni muhim, deb 
hisoblaydi.

Albatta, bu gʻoyalar oʻz-oʻzidan paydo 
boʻlgani yoʻq, balki jamiyatimizning muayyan 
qismida, ayniqsa, katta yoshli aholi orasida 
shunday kayfiyat mavjud. Partiyaning bunday 
gʻoyalari aynan oʻsha ijtimoiy qatlamning 
manfaatlaridan kelib chiqqan holda ilgari 
surilgan.

Iqtisodiyotda davlat ishtirokini kamay-
tirishga alohida eʼtibor qaratilayotgan hozirgi 

sharoitda bunday gʻoyalar xususiy mulkdorlar, 
ishlab chiqaruvchilar, tadbirkorlar va biznes 
vakillari manfaatiga zid boʻlishi aniq. Lekin 
ayrim toifa saylovchilar uchun jozibadorligini 
yoʻqotmagan  bunday qarashlarni XDP oʻz 
saylovoldi das turida hisobga olishga harakat 
qilgan.

“Adolat” sotsial-demokratik  partiyasi 
ham iqtisodiy masalalarga soʻl qarash nuqtayi 
nazaridan yondashgan. Partiya  yaratilgan 
daromadni adolatli taqsimlash, turli sohalarda 
davlat nazoratini  kuchaytirish lozim deb 
hisoblaydi. Partiya ning istirohat bogʻlari, 
sayilgohlarni xususiylashtirishni taqiqlash, 
noqulay va samarasiz yerni ishsiz odamlarga 
boʻlib berish orqali yashil oʻrmonlar barpo etish 
singari takliflari koʻpchilikka maʼqul kelishi 
aniq. Lekin bunday oʻziga xos, jozibador 
vazifalar orqali partiyaning asosiy mafkuraviy 
maqsadlariga erishish mumkinmi? Albatta, 
saylovoldi dasturidan joy olgan har bir maqsad, 
har bir taklif va gʻoya,  avvalo, shu nuqtayi 
nazardan baholansa, maqsadga muvofiq boʻladi.

Ijtimoiy davlat mafkurasi
Keyingi yillarda ijtimoiy davlat mafkurasi 

mamlakatimizdagi barcha siyo siy partiyaning 
dasturiy hujjatlari, shuning dek, amaliy 
harakatlarida muhim oʻrin egallamoqda. 
Buning asosiy sababi mamlakatimizda 
ijtimoiy davlat gʻoyalariga ustuvor yoʻnalish 

vazifalari, mafkuraviy qarashlari bilan “soʻl 
markaz partiyasi” sifatida joy egallaydi.

Partiya sotsial-demokratik mafkuraning 
ustuni sifatida mamlakat iqtisodiyotini 
barqaror rivojlantirish davlatning  iqtisodiy 
faoliyati natijasida yuzaga kelgan daromadni 
adolatli taqsimlashni taʼminlaydigan huquqiy 
mexanizmlarni ishlab chiqish, har bir jabhada 
ijtimoiy adolatni qaror toptirish, “Teng 
imkoniyatlar va adolatli jamiyat sari!” gʻoyasini 
izchillik bilan joriy etish taklifini ilgari suradi. 

“Adolat” sotsial-demokratik partiyasi 
dasturida soʻz va matbuot erkinligi, axborot 
olish va tarqatish huquqini toʻlaqonli 
roʻyobga chiqarish, mamlakatimizda faoliyat 
yuritayotgan OAV mustaqilligini taʼminlash, 
jurnalist va blogerlar erkin fao liyat yuritishi 
uchun shart-sharoitlarni yanada kengaytirish, 

sohaning huquqiy asoslarini takomillashtirib 
borish muhim vazifa sifatida belgilangan.

Jurnalist va blogerlarning qonun 
doirasidagi faoliyatiga biror-bir 

mansabdor shaxs aralashishi 
yoki ularga bosim oʻtkazishiga 
mutlaqo yoʻl qoʻyib boʻlmasligi 
gʻoyalarini ilgari surar ekan, 
bunday qilmish uchun 
javobgarlik belgilashni taklif 
etgan.

Partiya dasturida soʻz va 
matbuot erkinligini taʼminlash, 
axborot olish va tarqatish 

huquqini toʻlaqonli roʻyobga 
chiqarish uchun shart-sharoitlarni 

kengaytirishga alohida eʼtibor 
qaratilgan. Bu yoʻnalishdagi 

vazifalar boshqa partiya lar das-
turlaridagidan koʻra yaqqolroq ifodasini 

topgan.
Shuningdek, partiya tomonidan tashqi 

siyosatda parlamentlararo hamkorlik va 
partiyaviy diplomatiya imkoniyatlaridan 
unumli foydalanish, ilgʻor xorijiy davlatlarning 
sotsial-demokratik yoʻnalishdagi siyosiy 
partiyalari bilan faol hamkorlikni kuchaytirish 
lozimligi taʼkid langan.

Xalq demokratik 
partiyasining asosiy gʻoyalari

Oʻzbekiston Xalq demokratik partiyasi, 
avvalo, ijtimoiy himoya, ijtimoiy adolat 
tamoyillarini yuzaga chiqarish orqali 
“Oʻzbekiston —  ijtimoiy davlat” tamoyilini 
va davlatning tegishli ijti moiy majburiyatlarini 
samarali amalga oshirish kabi umummilliy 
manfaatlar ustuvorligiga asos langan mafkurani 
ilgari suradi.

Partiya har bir inson uchun ijti moiy 
tenglik va adolat tamoyillari asosida munosib 
yashash sharoiti yaratish, ijtimoiy tafovutlarni 
kamaytirish, muhtojlarga yordam berish, 
kambagʻallikni qisqartirish, aholini yangi ish 
oʻrinlari va kafolatli daromad manbai bilan 
taʼminlash boʻyicha samarali siyosat yuritish 
gʻoyalarini targʻib qiladi.

Shuningdek, davlatning iqtisodiyotdagi faol 
ishtiroki, ijtimoiy neʼmatlarning teng taqsimoti, 
ishlab chiqarishda umumiy mulk ustuvorligini 
taʼminlashdan iborat gʻoyalarni ilgari suradi. 
Shundan kelib chiqib, XDP “soʻl partiya” 
sifatida yaqqol namoyon boʻladi.

Xalq demokratik partiyasining davlat 
boshqaruvi sohasidagi gʻoyalarida ijtimoiy 
tenglik va xalq hokimiyatchiligiga asoslangan 
ochiq, shaffof, xalqchil va demokratik davlat 
boshqaruvi tizimini joriy etish ustuvor ekani 
koʻrinadi.

Shu bilan bir qatorda, ushbu partiya fao-
liyatida ham kuchli ijtimoiy siyosat yuritish, 
aholining farovonligini oshirish, ijtimoiy 
tafovutlarni kamaytirish, yangi ish oʻrinlari 
va kafolatli daromad manbalarini yaratish, 
ehtiyojmand aholi qatlamlarini ijtimoiy himoya 
qilish singari yoʻnalishlarga katta eʼtibor 
qaratilgan.

Partiya qonun ustuvorligini yanada 
 mustahkamlash asosida fuqarolar huquqlarini 
himoya qilish boʻyicha sud  mexanizmlarining 
maqbulligini taʼminlash, huquq, majburiyat 
va imkoniyatlar tengligiga qatʼiy amal qilish 
gʻoyalarini ilgari surgan. Bu borada keyingi 
yillarda partiya tomonidan ilgari surilayotgan 
takliflar, yaʼni sudlovda xalq maslahatchilari 
oʻrniga hakamlar hayʼati institutini joriy etish, 
qimmatbaho mulk uchun soliq (hashamat 
soligʻi) solish singari takliflar katta qiziqish 
bilan kutib olinayotgani barobarida aholining 
turli guruhlarida qizgʻin bahs-munozaralarga 
sabab boʻlishi aniq.

Ekologizm mafkurasi va 
gʻoyalari

Atrof-muhitni muhofaza qilish, tabiiy 
resurslardan oqilona foydalanish, “yashil” 
iqtisodiyotga oʻtish, ekologik xavfsizlikni 
saqlash bilan bogʻliq masalalar barcha partiya 
dasturlaridan atroflicha oʻrin olgan.

Shu bilan birga, ekologizm gʻoyalari 
Oʻzbekiston Ekologik partiyasi dasturlari va 
partiyaviy faoliyatida asosiy oʻrin egallashi 
tabiiy. Mamlakat siyosiy maydonidan “soʻl” 
partiya maqomida oʻrin egallagan mazkur 
partiyaning saylovoldi dasturida hozir nafaqat 
mamlakatimiz yoki mintaqamiz uchun, balki 
dunyo miqyosida dolzarb boʻlgan ekologik 
masalalar tizimli ifodasini  topgan.

Oʻzbekiston Ekologik partiyasi mam-
lakatning barqaror rivojlanishi yoʻlida 
 bugungi va kelajak avlod uchun qulay atrof-
muhit yaratish, xavfsiz va samarali “yashil” 
iqtisodiyotga oʻtish, inson va tabiat uygʻunligi 
ustuvor boʻlgan barqaror jamiyat barpo etish 
gʻoyasini ilgari suradi.

Partiya oʻz nomiga munosib tarzda 
mafkuraviy jihatdan boshqa partiyalardan jiddiy 
farqlanadi. Ilgari surilayotgan qulay atrof-
muhitga ega boʻlishdan iborat konstitutsiyaviy 
huquqlarni roʻyobga chiqarish, ekologik 
madaniyatni katta kuch, umummilliy harakatga 
aylantirish, “yashil taraqqiyot”ga, sogʻlom 

“

“

Davlatning 
iqtisodiyotdagi faol ishti- 

roki, ijtimoiy neʼmatlarning teng 
taqsimoti, ishlab chiqarishda 
umumiy mulk ustuvorligini 

taʼminlashdan iborat gʻoyalarni 
ilgari suradi. Shundan kelib 
chiqib, XDP “soʻl partiya” 

sifatida yaqqol 
namoyon boʻladi. 

sifatida qaralayotgani bilan izohlanadi. Bu 
aholi tomonidan ham maʼqullanayotgani 
kuzatilmoqda. Chunki  davlatimizda 
inson manfaatlari va qadr-qimmati uchun 
yuritilayotgan  ijtimoiy siyosat ijtimoiy birlik 
va yaxlitlikni taʼminlab, turli jabhalarni jadal 
rivoj lantirish uchun muhim omil boʻlib xizmat 
qilmoqda.

Bu holat ijtimoiy qarashlar, fikrlar 
va konsepsiyalarning siyosiy partiyalar 
dasturlarida tizimlashishiga olib keldi. Bugun 
siyosiy partiyalarning ijtimoiy davlatchilik 
yoʻnalishida taklif etayotgan mafkura va 
gʻoyalari tahlili natijasida qator tendensiyalarni 
aniqlash mumkin.

Sotsial-demokratik gʻoyalar
Bu yoʻnalishdagi mafkura va gʻoyalar 

“Adolat” sotsial-demokratik partiyasi va Xalq 
demokratik partiyasi dasturlarida nisbatan 
yaqqol oʻz ifodasini topgan. Maʼlumki, 
“Adolat” sotsial-demokratik partiyasi mam-
lakat siyosat maydonida oʻzining maqsad va 

Sayfiddin JOʻRAYEV,
siyosatshunoslik fanlari doktori, 
professor

TURLI MAFKURA VA 
YANGI G‘OYALAR RAQOBATI

turmush tarziga erishish gʻoyalari keyingi 
yillarda dunyo boʻylab kengayib borayotgan 
ekologizm mafkurasi bilan chambarchas bogʻliq 
boʻlib, mamlakatimizning milliy manfaatlari 
bilan uygʻunlikda oʻz ifodasini topgan.

Jumladan, partiya mintaqadagi barcha 
mamlakat tomonidan tabiat muhofazasiga doir 
xalqaro kelishuv-shartnomalar tuzish, xalqaro 
ekologik meʼyorlarni ishlab chiqish va ularga 
rioya etilishini hamkorlikda nazorat qilish, 
ekologiya va atrof-muhit muhofazasi yoʻnalishida 
ilmiy tadqiqotlar va turli xalqaro anjumanlarni 
muntazam oʻtkazib borish tarafdori.

Mintaqada transchegaraviy suv resurs-
laridan foydalanishda davlatlararo hamkorlikni 
rivojlantirish orqali suv resurslarining adolatli 
taqsimlanishini taʼminlash, qoʻshni davlatlar 
bilan energiya zaxiralarini yaratish, favqulodda 
holatlarda energiya resurslarini oʻzaro 
almashish tizimini joriy qilish masalalari ham 
partiyaning saylovoldi dasturida asosiy oʻrin 
egallaydi.

Partiyaning bu gʻoyalari Oʻzbekiston 
 Liberal-demokratik partiyasining ekologiya 
yoʻnalishidagi ayrim vazifa va takliflari 
bilan uygʻunligini koʻrish mumkin. Ke yingi 
yillarda mamlakatimizda ekologiya masalasida 
konseptual fikr va qarashlar tizimi shakllanib 
bormoqda. Davlatimiz oldida turgan strategik 
vazifalarni hal qilish, ekologik xavfsizlikni 
taʼminlash jabhasida Oʻzbekiston Ekologik 
partiyasi va  OʻzLiDeP oʻrtasida yaqin 
hamkorlik yoʻlga qoʻ yilishi mumkin.

Oʻzbekiston Ekologik partiyasining 
muhim tashabbuslari sifatida 2030-yilga 
qadar issiqxona gazi emissiyasini 65 foiz 
qisqartirish, ekologik monitoring yuritish 
va atrof-muhitga taʼsirni baholashda sunʼiy 
intellekt texnologiyalaridan foydalanish, 
energiya balansida qayta tiklanadigan energiya 
manbalari ulushini kamida ikki barobar oshirish 
singari vazifalarni koʻrsatish mumkin.

Siyosiy partiyalarning saylovoldi das -
turidagi mafkura va gʻoyalar tahlili ularning 
tizimliligi, milliy manfaatlarga mosligi, ilgari 
surilgan taklif va  tashab buslar jamiyat birligini 
taʼminlashga qaratilgani nuqtayi nazaridan 
Oʻzbekis ton  Liberal-demokratik partiyasi 
dasturi alohida ajralib turadi.

Milliy va tarixiy qadriyatlar, urf- odatlarni 
avaylab asrash, milliy madaniyatni yuksaltirish, 
milliy davlatchilikni mustahkamlash, davlat tili 
maqomini kuchaytirishga oid yoʻnalishlarda 
“Milliy tiklanish” demokratik partiyasi 
gʻoyalari alohida ustunlikka ega.

Xalq demokratik partiyasi va  “Adolat” 
sotsial-demokratik partiyasining ijtimoiy- 
siyosiy hayot, iqtisodiyotda davlatning faol 
ishtirokini saqlab qolish va kuchaytirish, kuchli 
ijtimoiy siyosat yuritish singari gʻoyalari 
aholining muayyan qismi uchun jozibadorligini 
saqlab kelmoqda.

Atrof-muhitni avaylab asrash, tabiiy 
resurslardan oqilona foydalanish, qayta 
tiklanuvchi energiya manbalarini rivoj-
lantirish sohasidagi ekologik muam-
molar barcha uchun tushunarli va muhim. 
Bu Oʻzbekiston Ekologik partiyasining 
oʻz saylovchilari safini kengaytirish, 
saylovlarda samarali qatnashish uchun yaxshi 
imkoniyatlarga ega ekanini koʻrsatadi.

Barcha partiyaning saylovoldi dasturida 
oldingi dasturlardan keskin farq qiladigan 
jihatlar yaqqol koʻrinadi. Chunki ke yingi yillarda 
jamiyatda koʻppartiyaviylik tizimi sezilarli 
darajada rivojlangani, siyosiy maydonda fikrlar, 
gʻoyalar xilma- xilligi kuchaygani partiyalar 
faoliyatida sifat oʻzgarishlari roʻy berishiga olib 
keldi.

Bunday oʻzgarishlarning partiyalar 
tomonidan hisobga olinishi va saylovoldi 
das turlarida aks etishi ijobiy holat oʻlaroq 
saylovlarning partiyalar oʻrtasida sogʻlom 
raqobat muhitida, turli mafkuraviy qarashlar va 
gʻoyalar kurashi asosida oʻtishiga xizmat qiladi.

Barcha partiyaning saylovoldi dasturida oldingi dasturlardan keskin farq qiladigan 
jihatlar yaqqol koʻrinadi. Chunki keyingi yillarda jamiyatda koʻppartiyaviylik 

tizimi sezilarli darajada rivojlangani, siyosiy maydonda fikrlar, gʻoyalar xilma-xilligi 
kuchaygani partiyalar faoliyatida sifat oʻzgarishlari roʻy berishiga olib keldi.



Salomatlik – el boyligi

Konferensiya

Risolat MADIYEVA,
“Yangi Oʻzbekiston” muxbiri

Oʻzbek qadriyatlarida bu borada juda 
yaxshi asoslar bor. Azaldan buvilarimiz farzand 
kutayotgan ayolning toʻlaqonli ovqatlanishiga 
eʼtibor qaratgan. “Homilador ayol koʻngli 
tusagan yegulikni yemasa, bolaning burni 
puchuq boʻladi” degan xalqona oʻgitlar bejiz 
aytilmagan. Chunki isteʼmol qilinayotgan oziq-
ovqatning darmondorilarga boyligi, miqdori, 
oʻz vaqtida va muayyan meʼyorda ovqatlanishi 
homila rivojiga taʼsir koʻrsatishi yoshi ulugʻ 
insonlarga hayotiy tajribalardan maʼlum 
boʻlgan. Shuningdek, ular ayollarni jismoniy 
yuklamadan ozod qilgan, vaqtida dam olishiga 
imkon bergan.

Shifokorlarning taʼkidlashicha, vitamin, 
mikroelement, oqsil va yogʻlar taqchilligi bolaning 
nimjon va kasalmand tugʻilishiga sabab boʻlishi 
mumkin. Ayniqsa, bolaning aqliy rivojlanishi 
borasida boy berilgan imkoniyatlar tiklanmaydi. 
Bola ulgʻaygandan soʻng paydo boʻladigan va 
nasldan naslga oʻtadigan asoratlar ham aynan shu 
sabab bilan yuzaga kelishi ehtimoli yoʻq emas. 
Farzand salomatligiga ona homiladorligi paytidan 
boshlab eʼtibor qaratish zarurligi ilmiy izlanish-
larda oʻz isbotini topgan.

Onalik va bolalikni tizimli ravishda 
muhofaza qilish, onalar va goʻdaklar oʻlimining 
kamayishiga erishish bugunning muhim 
vazifasi. Zero, homiladorlik davrining yaxshi 
kechishi, ona va bola salomatligi nafaqat har bir 
oila, balki jamiyat uchun ham muhim.

“Oʻzbekiston — 2030” strategiyasini 
“Yoshlar va biznesni qoʻllab-quvvatlash 
yili”da amalga oshirishga oid davlat 
dasturida fertil yoshdagi va homilador ayollar 
hamda bolalarga 7 turdagi vitamin, yod 
va foliy kislotasini bepul tarqatish ishlari 
samaradorligini oshirish, temir va foliy 
kislotasi bilan 100 foiz taʼminlash vazifasi 
belgilangan. Jumladan, homilador 1 million 
va emizikli 1,5 million ayolni yod preparati 
bilan, fertil yoshdagi (35 yoshgacha) 5,9 
million ayolni temir va foliy kislotasi preparati 
bilan bepul taʼminlash koʻzda tutilgan.

— Bugun Oʻzbekistonda farzand kutayotgan 
ayollar soni 900 mingdan ziyodni tashkil etadi. 
Bu bir yilda 900 mingdan ortiq chaqaloq 
dunyoga kelishini anglatadi, — deydi sogʻliqni 
saqlash vaziri oʻrinbosari Elmira Bositxonova. 
— Homilador ayol organizmi vitamin, mineral 
va mikroelementlarga ehtiyoj sezishi tabiiy. 
Vujudda oʻsayotgan bola kerakli ozuqa 
bilan taʼminlanishi va onaning homiladorligi 
meʼyorda davom etishi uchun ana shu ehtiyoj 
qondirilishi kerak. Bu mikroelementlarni 
sotib olishga imkoniyati yetarli boʻlmagan 
aholi davlat tomonidan bepul taʼminlanadi. 
2022-2023-yillarda tugʻish yoshidagi ayollar 
temir va foliy kislotasi preparati bilan bepul 100 
foiz taʼminlandi. Bu jarayon bugun ham davom 
etmoqda.

Insonga oz miqdorda vitamin va 
minerallar kerak (oqsil, uglevod va 
yogʻga nisbatan grammning mingdan bir 
qismi yoki hatto milliondan bir qismi 
boʻlishi ham mumkin). Ammo oziq-ovqat 
mahsulotlari ushbu meʼyorni qoplay olmaydi. 
Homiladorlik va emizish davrida D, B6 
vitaminlari, foliy kislotasi (B9), shuningdek, 
temir, kalsiy, yod va rux yetishmasligi, 
ayniqsa, xavfli holat. Koʻplab ayollarga 
homiladorligida mazkur vitamin yetishmaydi. 
Shu bois, patologiyalarning oldini olish 
maqsadida vitamin va mineral komplekslar 
homiladorlikni rejalashtirish bosqichida, 
yaʼni homilador boʻlishdan 3 oy avval va 
homiladorlik davrida tavsiya etilmoqda.

Shifokorlarning taʼkidlashicha, temir tanqisligi 
charchoq, zaiflik va boshqa asoratlarga olib kelishi, 
bolaning erta va kam vaznli boʻlib tugʻilishi 
xavfini oshirishi mumkin. Gemoglobin tarkibidagi 
temir moddasi nafaqat onaning, balki bolaning 
barcha aʼzolarini kislorod bilan taʼminlaydi. 
Shuning uchun temir tanqisligi tufayli homilada 
kislorod yetishmovchiligi yuzaga keladi. Bu esa, 
oʻz oʻrnida, erta va oʻlik tugʻilish xavfini orttiradi.

Temir miqdori kamligi immunitet tizimining 
zaiflashishiga, natijada infeksiyalar rivojlanishi 
va jarohatlarni davolash sekinlashishiga taʼsir 
etadi.

Foliy kislotasi esa asab tizimi rivojlanishi 
uchun juda zarur. Uning yetishmasligi homila 
asab naychasida nuqson paydo boʻlishiga olib 
kelishi mumkin. Foliy kislotasi isteʼmoli yangi 
tugʻilgan chaqaloqlarda asab naychalari nuqsoni 
xavfini 75 foiz kamaytiradi. nerv churrasi mavjud 
bolalarning onasi tekshirilganda foliy kislotasi 
yetishmovchiligi kuzatilgan. Bu modda homila 
toʻqimalarining shakllanishi, ona hujayralarining 
yangilanishi va tiklanishi uchun darkor.

— Yod hayot uchun zarur elementlar orasida 
muhim oʻrin tutadi, — deydi endokrinolog 
Nigora Norbekova. — Ona uchun ham, 
homila uchun ham yod kerak. Qalqonsimon 

achchiq va shoʻr yegulik, shirinliklar, mos 
kelmaydigan mahsulotlarni aralashtirib 
yeyishni qattiq xohlaydi, — deydi Respub lika 
ixtisoslashtirilgan ona va bola salomatligi ilmiy-
amaliy tibbiyot markazi akusher-ginekologi 
Hilola Jamoliddinova. — Organizmda zarur 
mikroelementlar yetishmasligi yoki yaxshi 
soʻrilmasligi tufayli homilador ayollarda 
tuproq, boʻr, sovun, muz, yangi xamir, baʼzan 
xom goʻsht yoki baliq isteʼmol qilish istagi 
yuzaga keladi. Yeyil maydigan moddalarga 
intilish holatlari uchraydi. Bu taʼm buzilishi, 
tez charchash, mushaklar kuchsizligi, teri va 
tirnoqdagi oʻzgarishlar fonida rivojlanadi. 
Kalsiy va rux yetishmasligida esa bemor boʻr va 
sovun yeyishni xohlaydi. Baʼzida rux tanqisligi 

tufayli yelim isteʼmol qilish istagi paydo 
boʻladi. Bunga notoʻgʻri ovqatlanish, parazitar 
infeksiyalar sabab boʻlishi ham mumkin. Boʻr 
yoki tuproq goʻyo kerakli darmondori oʻrnini 
bosgandek tuyulsa-da, zarur mikroelementni 
bera olmaydi. Aldamchi hissiyotga 
chalgʻimasdan shifokor tavsiya etayotgan 
preparatlarni olish maqsadga muvofiq.

Zarur darmondorini oziq-
ovqatdan olish mumkinmi?
Ilgari tomorqalarda darmondorilarga boy 

turli poliz mahsulotlari, koʻkat va  sabzavotlar 

ekilar, betakror taʼmi va toʻyimliligi tufayli 
suyib isteʼmol qilinardi. Bu anʼana hozir ham 
davom etyapti. Ammo bugun oziq-ovqat 
mahsulotlarida mikroelementlar ulushi kamligi 
quloqqa bot-bot chalinadi. Bozor va doʻkon 
rastalarida genetik oʻzgartirilgan, qattiq oʻzagi 
bor pomidor, poʻsti qalin plastmassa kabi olmani 
deyarli har kuni uchratamiz. Ular har qanday 
sharoitda yaxshi saqlanadi, koʻrinishi chiroyli, 
ammo foydasi kam, salomatlikka salbiy taʼsir 
koʻrsatadi. Bu ham bugun homilador ayollarda 
uchrayotgan kamqonlik va boshqa turdagi 
vitamin yetishmovchiliklarini faqat oziq 
moddalari bilan toʻldirib boʻlmasligiga bir 
sababdir.

Shunday murakkab pallada inson oʻz 
salomatligiga har qachongidan koʻra eʼtiborli 
munosabatda boʻlishi talab etiladi. Ayniqsa, 
homilador ayollar. Tugʻuruq jarayoni ogʻir 
kechishi, farzand tugʻma nuqson bilan 
dunyoga kelishining oldini olishda shifokorlar 
tavsiya etayotgan mikroelementlarning oʻrni 
alohida. Bu darmondorilar koʻp jihatdan 
jarayonning meʼyorida kechishi, homilaning 
toʻliq rivojlanib borishi va tugʻilajak bolaning 
salomatligini belgilab beradi.

Ammo oʻz salomatligiga befarq, tibbiy 
savodxonligi yetarli boʻlmagan opa-
singillarimiz bu preparatlarni isteʼmol qilishdan 
bosh tortishi yoki tashlab yuborishi holatlari 
ham uchrayotir.

— Xizmat safarida boʻlgan chogʻimizda 
shunday holatlarga ham duch keldik, — 
deydi akusher-ginekolog Yulduz Eshonova. 
— Aholi oʻrtasida “bu dorilar kelajakda 
farzand koʻrmaslik uchun” yoki “homilaga 
salbiy taʼsir koʻrsatish uchun berilmoqda” 
degan fikr lar uchradi. Biz tugʻish yoshidagi 
ayollarga ushbu preparatlar nechogʻliq zarurligi 
haqida tushuntirish va targʻibot ishlari olib 
bordik va ularning fikrini ijobiy tomonga 
oʻzgartirmoqdamiz.

Vazifalar bisyor
Joriy yilda 8,5 ming bolalar hamshirasi 

va doya (akusher) ish boshladi. Ular 
onalarga bolalarning sogʻlom boʻlib dun-
yoga kelishidan tortib, voyaga yetguniga 
qadar toʻgʻri parvarishlashni oʻrgatadi. Har 
bir homiladorlikni erta aniqlash, qamrab 
olish, farzand kutayotgan ayolning turmush 
tarzi, zarur tekshiruvlardan oʻtishi, u 

xalqimiz va jahon jamoatchiligi oʻrtasida 
keng targʻib etish, ushbu yoʻnalishdagi 
tadqiqotlarni qoʻllab-quvvatlash, azaliy 
milliy  qadriyatlarimizni saqlash va ulugʻlash, 

yosh avlodning ruhiy va maʼnaviy olamini 
boyitish, iymon-eʼtiqodini mus tahkamlash, 
ularning qalbida vatanga muhabbat va sadoqat 
tuygʻusini yanada kuchaytirish bugungi 
kundagi dolzarb masalalardan hisoblanadi.

Islom dinining asl mazmun-mohiyatini 
koʻrsatib berishda, dinlararo va millatlararo 
bagʻrikenglik, doʻstlik, ijtimoiy hamkorlik, 
oʻzaro hurmat va hamfikrlilik qadriyatlarini, 
islom tamadduniga bebaho hissa qoʻshgan 
Imom Termiziyning ilmiy-maʼnaviy merosini 
yoshlar orasida keng targʻib qilishda Imom 
Termiziy xalqaro ilmiy-tadqiqot markazi asosiy 
tayanch dargohga aylanib bormoqda. 

Markazda oʻtgan qisqa fursat ichida 
Imom Termiziyning bagʻrikenglik, tinchlik 
va moʻtadillik gʻoyalarini oʻzida jamlagan 
bebaho asarlarini tarjima va tahqiq qilish, keng 
xalq ommasi uchun moʻljallangan risolalar 
tayyorlash borasida salmoqli ishlar bajarildi.

Imom Termiziy merosini oʻrganishda 
Prezidentimizning “Imom Termiziy 
tavalludining 1200 yilligini keng nishonlash 
toʻgʻrisida”gi qarori muhim  tarixiy 
ahamiyatga ega boʻldi. Ushbu qaror asosida 

Din ishlari boʻyicha qoʻmita, Surxondaryo 
viloyati hokimligi, Imom Termiziy xalqaro 
ilmiy-tadqiqot markazi, Termiz davlat 
universiteti va Oʻzbekiston xalqaro islom 
akademiyasi hamkorligida “Termiziy 
allomalarning ilmiy-maʼnaviy merosi: 
oʻtmish va bugun” mavzusida respublika 
ilmiy-amaliy konferensiyasi oʻtkazildi.

Tadbirda mamlakatimizning qator taniqli 
olim va tadqiqotchilari ishtirok etdi. Termizda 
bu kabi anjumanni oʻtkazishdan asosiy maqsad 
dunyo ilmiy jamoatchiligini yurtimizda diniy-
maʼrifiy sohada kechayotgan keng koʻlamli 
islohotlar bilan yaqindan tanishtirish, ziyorat 
turizmi borasidagi ulkan imkoniyatlarini 
namoyish qilish, Imom Termiziy, Hakim 
Termiziy va boshqa ulugʻ ajdodlarimizning 
hadis, tafsir, fiqh, falsafa kabi ilmlar rivojiga 
qoʻshgan hissasi borasida oʻzaro tajriba 
almashishdan iborat. 

Shuningdek, konferensiyada “Xoja Abdulloh 
Ansoriyning “Tabaqotus sufiya” asarida Varroq 
Termiziy zikri”, “Hakim Termiziyning “Al 
amsol minal kitob vas sunna” asari — muhim 
manba”,  “Hakim  Termiziy hayotini oʻrganishda 

“Budv shaʼn” asari muhim avtobiografik 
manba”, “Muhammad Hakim Termiziyning 
islom manbalari sharhiga oid asarlari”, “Hakim 
Termiziyning falsafiy qarashlari” mavzusidagi 
maʼruzalar tinglandi.

Tadbirda Imom Termiziyning “Sunan” 
asarining hanafiylik yoʻnalishidagi oʻn jildli 
sharhi oʻzbek tiliga izohli akademik tarjima 
qilinishi, ayni vaqtda dastlabki besh jildi nashr 
etilgani taʼkidlandi.  

Umuman olganda, bugungi kunda 
termiziy allomalarning durdona asarlarini 
xalqimizning maʼnaviy mulkiga aylantirish, 
ularni oʻrganishga qaratilgan konferensiya va 
ilmiy anjumanlarning son va sifatini oshirish 
yosh avlodning turli adashgan oqimlar taʼsiriga 
tushib qolishi oldini olishga, jamiyatda 
bagʻrikenglik, tinchliksevarlik va birodarlik 
gʻoyalari qaror topishida muhim maʼnaviy asos 
vazifasini bajaradi.

Sarvar SAIDOV,
Imom Termiziy xalqaro 
ilmiy-tadqiqot markazi 

boʻlim boshligʻi

Muqaddas islom dini rivojiga beqiyos hissa 
qoʻshgan, hadis ilmi dargʻalaridan biri, buyuk 
vatandoshimiz Imom Termiziyning ulkan 
ilmiy merosini yanada chuqur oʻrganish, 

Buning uchun O‘zi haM SalOMat BO‘liShi lOziM

Farzandning toʻrt muchasi sogʻ boʻlib dunyoga kelishi oilalarning 
baxti va toʻkisligi, bagʻri butunligi demakdir. Bunday raso oʻgʻil-
qizlarni esa har jihatdan sogʻlom onalar dunyoga keltiradi. Siyosiy, 
iqtisodiy, ijtimoiy, maʼnaviy omillar qatorida oilaning tibbiy 
madaniyati, ayol salomatligiga munosabati muhim oʻrin tutadi.

Homilador uchun darmondori 
muhimmi?

Ayol homiladorlik davrida organizmidagi 
mikroelement va darmondorilarning 10-
15 foizini tugʻilajak farzandiga beradi. U 
tugʻuruqdan keyin salomatligini tiklashi, 
keyingi farzandini dunyoga keltirish uchun 
yetarli quvvatga ega boʻlishi lozim. Qolaversa, 
hech kim hayot tashvishlaridan xoli emas. Uy 
yumushlari, farzand tarbiyasi, oʻqish, mehnat 
faoliyatini risoladagidek yuritish ayoldan ruhan 
va jismonan sogʻlom boʻlishni talab etadi. Shu 
bois, shifokorlar tugʻuruqlar orasidagi muddat 
kamida uch yil boʻlishini tavsiya qiladi. Zero, 
bu davr tugʻuruqdan keyin ona salomatligini 
toʻla tiklab olishi uchun zarur boʻlgan muhlatdir. 
Ayol homiladorlik paytida isteʼmol qilgan oziq 
moddalar keyingi salomatligi, tana tizimining 
meʼyorida ishlashini taʼminlash uchun juda 
muhim.

— Vitamin va mikroelementlar oziq-ovqat 
mahsulotlarining soʻrilishi, ichki aʼzo larning 
meʼyoriy ishlashi uchun javobgar, tananing oʻsishi, 
moslashishi va rivojlanishiga taʼsir koʻrsatadi, — 
deydi Respublika ixtisoslashtirilgan ona va bola 
salomatligi ilmiy-amaliy tibbiyot markazi direktori 
oʻrinbosari, akusher-ginekolog Yulduz  Eshonova. 
— Homilador ayolning notoʻgʻri ovqatlanishi 
va patologiyasi bor bolaning tugʻilishi oʻrtasida 
bogʻliqlik borligi isbotlangan. Sifatsiz va zararli 
oziq-ovqat homilaning toʻgʻri rivojlanishiga 
xalal berishi mumkin. Ayol organizmida vitamin, 
mikroelementlar tanqisligi chaqaloqning 
tugʻma nuqson bilan dunyoga kelishiga 
sabab boʻladi. Masalan, dastlabki uch oylikda 
mikroelementlarning sezilarli yetishmasligi 
bola oʻlimiga olib kelishi, ikkinchi va uchinchi 
uch oyliklarda ozuqa moddalari yetishmasligi 
tufayli organlarning notoʻgʻri shakllanishi, yurak-
qon tomir tizimidagi buzilishlar, shuningdek, 
ovqat hazm qilish, endokrin va asab tizimidagi 
patologiyaga sabab boʻlishi ehtimoli bor. Farzand 
kutayotgan ayol vujudi koʻproq mineral va 
vitaminlarga muhtoj. Chunki organizm juda koʻp 
quvvat sarflaydi va mahsulotlardan keladigan 
ozuqa moddasi chaqaloqning rivoj lanishiga 
ketadi. Shunday qilib, kalsiyga ehtiyoj bir yarim 
barobar ortadi. Baʼzi minerallar, masalan, foliy 
kislotasi, temir dozasini 80 foiz oshirish kerak. 
Temir, birinchi navbatda, kamqonlikning oldini 
olish uchun zarur.

bez gormonlari markaziy asab tizimini va 
tugʻilmagan bolaning skeletini shakllantirish 
uchun zarur. 

Dunyo boʻylab aqliy zaiflik, buqoq 
kasalliklari aynan yod tanqisligi bilan bogʻliq. 
Yodni muntazam ichish lozim.

“Kelinim boʻr yeydi”
Saodat opa kelinining holatidan xavotirlana 

boshladi. Toʻngʻich farzandiga ogʻir oyoq 
ekanida oʻzining ham boshidan oʻtgan, soʻng 
qizida ham bu muammo bilan toʻqnash kelgan, 
biroq uzoqqa choʻzilmagan edi. Kelinning 
homiladorligi maʼlum boʻldi-yu, koʻngli boʻr 
tusay boshladi. Qaynona “Homilador ayollarda 

bu tabiiy holat-da, hammaning ham boshidan 
oʻtadi”, deb oʻzini yupatdi, biroq boʻlmadi, 
ertasiga kelinini olib, shifokor qabuliga joʻnadi. 
Xavotir olganicha bor ekan, shifokor boʻlajak 
ona organizmida vitamin va mikroelementlar 
yetishmasligini, davolanishi zarurligini 
taʼkidladi.

Homiladorlik paytida ayol organizmida 
ayrim vitamin va mikroelement yetishmasligi 
tabiiy. Shundan paytlarda ayollar hatto boʻr 
yoki tuproqni qirib yeyishga harakat qilgan 
paytlariga ham guvoh boʻlganmiz.

— Homilador ayolning ovqatlanish odati 
gormonal oʻzgarish tufayli oʻzgaradi: u 

TERMIZIYLAR MEROSI JAHON OLIMLARI NIGOHIDA
Surxondaryo zaminidan islom 
ilmi va madaniyati rivojiga 
ulkan hissa qoʻshgan buyuk 
muhaddislar, mutasavvuflar, 
ijodkorlar yetishib chiqqan. 
Islom ilmlari taraqqiy etishida, 
ayniqsa, Termiz shahri alohida 
oʻringa ega boʻlgan. Bu diyordan 
Termiziy taxallusi bilan ijod qilgan 
200 dan ziyod alloma yetishib 
chiqqani fikrimizga dalildir. 
Ular hadis, fiqh, tilshunoslik, 
sheʼriyat, tarix va tasavvuf 
kabi yoʻnalishlarda asarlar 
yaratgan. Chunonchi, Hakim 
Termiziyning ilmiy qarashlari 
musulmon olamida hozirgi kunda 
ham yuksak eʼtiroflarga sazovor 
boʻlayotgan boʻlsa, Imom Termiziy 
hadis ilmidagi noyob asarlardan 
hisoblangan “Sunani Termiziy” 
orqali ilm-fan rivojiga bebaho hissa 
qoʻshdi. 

SOGʻlOM FARzAND DuNyOGA kelTiRiSH –

  HAR BIR ONANING ORZUSI

isteʼmol qilishi kerak boʻlgan dori-darmon 
nazorati patronaj hamshiralar zimmasida.

— Sakkiz yarim ming hamshira va doyaning 
har biriga homilador ayollar bilan ishlash 
tartibi oʻrgatildi, — deydi Elmira Bositxonova. 
— Doya ogʻir yuklama yoki ortiqcha vazn, 
nosogʻlom ovqatlanish, zarur mikroelement 
va vitaminlarni qabul qilmaslik qanday ogʻir 
asoratlarga olib kelishi haqida tushuntirish 
ishlarini olib boradi. Ayolning salomatligi bilan 
birga tibbiy madaniyati, vujudiga munosabati 
nazorat qilib boriladi.

2024-yil 5-fevralda davlatimiz rahbari 
raisligida ijtimoiy sohalardagi ustuvor 
vazifalar muhokamasi yuzasidan oʻtkazilgan 
videoselektor yigʻilishida onalar va goʻdak lar 
oʻlimining oldini olish masalalariga alohida 
toʻxtalib oʻtilgandi. Yigʻilishda Prezidentimiz 
har bir ona va bola oʻlimiga “favqulodda 
holat” deb qarash kerakligini taʼkidladi. 
Tugʻuruqxonalarni zamonaviy uskunalar bilan 
jihozlash, homilador va tugʻuruq yoshidagi 
ayollar salomatligini mus tahkamlash, doya va 
hamshiralarni qoʻshimcha oʻqitish boʻyicha 
topshiriqlar berildi.

Bugun mamlakatimizda ona va bola 
salomatligiga katta eʼtibor qaratilyapti. 
Homilador ayollar holati doimiy monitoring 
qilib borilmoqda, xavf omillari aniqlanganda 
davolash choralari koʻrilyapti.  Reproduktiv 
yoshdagi aholi va homilador ayollar oʻrtasida 
tibbiy madaniyat, kasalliklar profilaktikasi 
va sogʻlom oilani rejalashtirish boʻyicha 
targʻibot ishlari olib borilayotir. Ayniqsa, 
farzandning har jihatdan sogʻlom tugʻilishi va 
ona salomatligini asrashda barcha imkoniyat 
ishga solinyapti. Jumladan, boʻlajak onalarni 
vitamin va mikroelementlar bilan taʼminlash 
kelgusida jamiyat uchun yetuk farzand larning 
kamoli yoʻlida qilinayotgan xayrli ishlarga 
bir misoldir.

madaniyat, kasalliklar profilaktikasi va sogʻlom oilani rejalashtirish boʻyicha targʻibot 

ishlari olib borilayotir.



Mulohaza E’tirof

Maʼnaviy 
tiriklikning oʻzagi

Qadimdan qolgan fikr bor: “Iskandar zamoni 
boʻlsa ham pirsiz yurma”. Yaʼni har bir insonda 
maʼnaviy rahnamo boʻlishi kerak. Albatta, komillik sari 
tashlangan har qanday joyda maʼnaviy rahnamolarga 
ehtiyoj seziladi. Ijtimoiy tenglikka va hamfikrlikka 
qurilgan jamiyatlarda ziyoli qatlam vakillari yoxud ular 
yaratgan mahsulotlar bu vazifani bajarmoqda. Bunda, 
ayniqsa, kino sanʼatining oʻrni alohida. 

Bir vaqtlar kino sanʼati madaniy almashinuvlar, 
umumbashariy savollarga javob topish, eng muhimi, 
fikrlashga undagan. Oʻzbek kinosi oltin sandigʻida 
ham dunyo media bozoridagi eng yaxshi kinolar bilan 
tenglasha oladigan, sanoat uchun emas, balki sanʼatga 
xizmat qiladiganlari koʻp. “Sen yetim emassan”, “Shum 
bola”, “Oʻtkan kunlar”, “Vatan”, “Dev bilan pakana”, 
“Chantramore”, “narigi sohilda qolgan bolalik”, 
“Mahallada duv-duv gap”, “Abdullajon”, “Toshkent 
— non shahri”, “Tanka” va yana bir qancha kinolarni 
qayta-qayta koʻrib, goh kulging kelsa, gohida oʻylashga 
majbur qiladi. Ular chuqur tarixiy ildizga ega boʻlgan 
oʻzbek xalqining quyma xarakteri, qadriyat va urf-
odatlarga sodiqligi, eng muhimi, bu qahramonlarning 
hech bir oʻzbek xonadoniga begona emasligi bilan 
ahamiyatli. 

Yaqinda ijtimoiy tarmoqdagi quyidagi postga 
koʻzim tushdi: “Qizim” serialida onasi oʻgʻlining 
yoniga kelib: “Seni chiroyli qilib tuqqanimning boisi, 
senga boshqorongʻi boʻlgan davrimda dadangni 
oʻzimga umuman, yaqinlashtirmaganman. nuqul 
hind aktyorlarini koʻz oldimga keltirib yurganman. 
Shuning uchun ham rosa chiroyli, kelishgan yigit boʻlib 
tugʻilgansan, oʻgʻlim!..”. 

Bu epizodni koʻrib, millat onalarini koʻz oldingizga 
keltirdingizmi? Yoʻq, albatta! Qaysi oʻzbek ayoli, onasi 
bolasiga shunday gapni aytadi?!

Keng jamoatchilik orasida, ijtimoiy tarmoqlarda 
muhokamalarga sabab boʻlayotgan, tanqidiy fikrlar 
boʻlishiga qaramay, hali-hamon davomiyligi 
uzilmayotgan baʼzi kinolarga qarab iching muzlaydi: 
“Xotinchalish qaynuka”, “Kundosh”,  “Xotining 
zoʻr narsa edi”, “Dushman”, “Xotinboz”, “Ayolim 
fohishami?”, “Beva ayolning kirdikorlari”, “Sing-
lisining erini sevgan opa”, “Xiyonatkor”, “Kundoshlik 
azobi”, “Zoʻrlangan qiz”, “Xiyonatda qoʻlga tushgan 
kelin”, “Bir uyda ikki xotin bilan yashagan odam”, 
“Axlatga aylangan qismat”, “Dugonam ning eri”, 

“Erimdan shubhalanyapman”, “18 yoshli jazman”, 
“Erini zaharlagan ayol”... Efirga  uzatilayotgan, ijtimoiy 
tarmoqlar orqali  tarqatilayotgan bu kabi “film”larni 
bugun yetti yoshdan yetmish yoshgacha insonlar koʻrib, 
qaysidir maʼnoda ulardan oziqlanmoqda.

Ularning imlosi borasidagi xatolarni-ku, 
qoʻyavering. Bir-biridan oʻtib tushgan, maʼnaviy 
yalangʻochlikni targʻib qiladigan nomlarini eshitib, 
odamning eti seskanishi tabiiy. Toʻgʻri yozish, fikrlash 
kabi xususiyatlardan yiroq insonlarning  ommaga 
ulashayotgan mahsuloti odamni xavotirga solmasdan 
qoʻymaydi. Eng yomoni, bunday kinolarning 
mushohadaga undaydigan koʻrsatuvlardan koʻra 
koʻproq tomosha qilinayotgani. Ularning asosiy 
isteʼmolchilari ota-onalar va ularga oʻz-oʻzidan taqlid 
qiluvchi bolalardir. 

Gʻurur va nomus koʻchasidan oʻtmagan bu 
tomoshabogʻlarni koʻrib ulgʻayayotgan bolalardan 
ertaga aynan mana shunday hayotni kutmaslikka kim 
kafolat beradi?

Taniqli shoir Eshqobil Shukur bir maqolasida: 
“nomus deganda, avvalo, odamning koʻz oʻngiga onasi, 
qizi, singlisi, yori keladi. Shu tasavvurning oʻziyoq bu 
tuygʻuga ilk ichki sharhni beradi. Demak, hayotdan 
ham qimmatli, jondan ham azizroq tuygʻu bu! nomus 
bilan ochlikni ham, eng ogʻir mashaqqatlarni ham, hatto 
oʻlimni ham yengish mumkin. Lekin nomussizlik bilan 
odam hech narsaga chidamaydi, hatto toʻqlikka ham”, 
deganida haq edi.

Biz nomus qanchalik muhim ekanini emas, balki 
uning atrofidagi fojialarni boʻy-bastiga qaramasdan 
ommaga ulashishdan tap tortmay qoldik. Goʻyoki 
uni sanʼat darajasiga olib chiqib, keng maydonda 
koʻrgazma qilayotgandekmiz. Qaysidir jihatdan ular 
inson taqdiridagi muammolarni, hayotiy haqiqatlarni 
olib chiqayotganini iddao qilishar, biroq nomus 
bozorda qoʻldan qoʻlga oʻtadigan buyum emas, balki 
maʼnaviy tiriklikning oʻzagidir.

Tomoshabinga lider 
qahramon kerak

Bugun dunyo kino sanoati umumbashariyatni 
qiynagan savollarga javob topish bilan birga, davlat 
va jamiyatlarning mafkura quroli hamdir. Xoʻsh, 
mafkuralar urushi kechayotgan jarayonda dunyo 
kinoijodkorlari qanday manbalarga tayanib, nimalarni 
olib chiqmoqda? 

— Oʻtgan asrning 90-yillaridan hozirga qadar 
butun dunyo kinosida yangi qahramonlar yaral yapti. 

Lekin asosiy formula folklor boʻlib qol yapti, — deydi 
kinoshunos Shohida Eshonboboyeva. —  Tomoshabinga 
lider qahramon baribir kerak.  Kinoijodkorlar dunyo 
folkloridan qahramon top yapti va zamonaviy qahramon 
yaratilyapti. Turkiya,  Janubiy Koreya, Yaponiya, Eron 
kabi davlatlar kinoijodkorlari mana shu jihatni toʻgʻri 
anglab, kino folklorini yaratyapti. Bu kelajakka ham 
xizmat qilishini isbotlashdi.

Jamiyatda sodir boʻlayotgan jarayonlarning aksi 
kinoda boʻy koʻrsatadi, degan qarash bor. Ammo bugun 
milliy serial degan niqob ostida olib chiqilayotgan 
maydakashliklar millatga umumhukm oʻqiy olmaydi. 
Ekran yuzidan tushmagan qoʻshxotinlik, qaynana va 
kelin munosabati, oilada sodir boʻlayotgan mayda-
chuydalarga qurilgan kinolarning asosida nima 
yotibdi? Aslida, milliy asar nomi ostida chiqayotgan 
har bir kino qadriyatlar devorini mus tahkamlashga, 
yoshlarni vatanparvarlikka chorlab, millat gʻururini 
shakllantirishga xizmat qilishi kerak.

Xiyonatlar ichida eng ogʻiri 
kasbga qilingan xiyonat

Bir narsa aniqki, efirga uzatilayotgan mahsulotlarning 
javobgarligi, ichki intizomi va qad riyatlarga 
qanchalik javob berishi oʻsha soha vakillarining oʻz 
kasbiga masʼuliyatiga bogʻliq. Zero, mahsulot efirga 
uzatilganidan soʻng xalq mulkiga aylanadi.

Shu oʻrinda kinolarning bu qadar saviyasizligini 
ushbu sohaning aksariyat vakillari moddiyat bilan 
bogʻlamoqda. Emishki, kanallar 40 daqiqali bitta 
kinoga taxminan 10-15 million soʻmgina berar ekan. 
Bir necha qahramonni kunlar davomida band qilish, 
texnik xarajatlarni hisobga olsak, bu rostdan ham 
kam. Ha, bir qarashda bunday arzon mahsulotning 
bahosi shunga yarasha, degingiz keladi. Ammo soha 
vakili kasbi oldidagi masʼuliyat va burchini ham his 
etishi kerak-ku.

Taniqli rejissyor Bahodir Yoʻldoshev: “Xiyonatlar 
ichida eng ogʻiri kasbga qilingan xiyonat deb bilaman. 
Belgilangan muddatda har qanday ishni bitirish mumkin. 
Lekin sifati-chi? Ish buyuruvchiga baribir, u nima boʻlsa 
boʻlsin, tezroq “material”ni qoʻlga olgisi keladi. Unga 
sizning shaʼningiz, nomingiz hech nimani anglatmaydi. 
“Material” qay koʻrinishda boʻlmasin, xoh sahna, xoh 
ekran yo maqola shaklida, fikrga hokim, soʻz egasi — 
siz! Oʻzingni qay darajada hurmat qila olasan, ichki 
madaniyating ishga boʻlgan munosabatda koʻrinadi. 
Tabiat baribir oʻz aytganini qiladi. U xoʻjakoʻrsinchi 
— shoshma-shosharlardan boplab oʻchini oladi. 
Oddiy misol, terakning tez oʻsadigan navidan uy qurib 
boʻlmaydi”.

Toʻrt-besh, boringki, 100-200 kishining tirikchiligi 
deya kelajakka katta xatar darvozalarini ochayotgan, 
ongsizlantirish jarayonini tezlashtirib, asriy qarashlarga 
qarshi taʼsir koʻrsatayotganlarni hech narsa bilan oqlab 
boʻlmaydi. Yaʼni kinolarda uzatilayotgan mafkura 
milliy qadriyatlarni oʻzida jamlagan boʻlishi shart.

Agar xalqlarning umumbashariy qiyofasi shu 
tarzda oʻzgarib borsa, olchoqlik, yengil-yelpi qarashga 
qurilgan har qanday narsaning yakunini oʻylay turib, 
vatan, millat va til tushunchalarining cheksizlikka 
singib ketishi haqida xavotir uygʻonadi. 

Millatning asosiy mezoni uning milliy ruhi 
va gʻururidir. Agar jamiyat bu tushunchalardan 
uzoqlashsa, oʻz-oʻzidan ergashuvchanlik, fikrsizlik va 
boshboshdoqlik boshlanadi. 

Yuqorida aytilgan kinolarda koʻtarilgan mavzularga 
sanʼat emas, illat deya baho berish kerak. Ular haqida 
fikr-mulohaza yuritish emas, balki oʻz vaqtida oldini 
olish chorasini koʻrish shart. Bugun madaniy qoʻrgʻon 
devorlariga chirmashgan illatlar tashqaridan emas, balki 
ichimizdan chiqayotgani haqida chuqur oʻylash lozim. 

Yuqorida taʼkidlaganimizdek, millatning kelajakka 
qoldirgan asosiy merosi oʻzligi va milliy ruhning 
qoʻrgʻoni — nomus masalasi. Bu jabhalarga qaratilgan 
har qanday taʼsirga munosib javob berish, ularni 
kelajak avlodga yetkazish barchamizning yelkamizdagi 
masʼuliyatdir.

Sardor TOLLIBOYEV,
“Yangi Oʻzbekiston” muxbiri

Oltiariq tumani Zilha qishlogʻidagi 
Soʻfizoda koʻchasida joylashgan 
8-xonadondan odamlarning 

oyogʻi uzilmaydi. Boisi, bu uyda 
umrguzaronlik qilayotgan Shahri momo 
koʻpning nazari, eʼtibori va izzatida. 
Qoʻni-qoʻshni, mahalla-koʻy, qavm-u 
qarindosh onaxonni yoʻqlab, bir dam 
boʻlsa-da, diydorlashish, duo olish uchun 
keladi. Ayniqsa, shu kunlarda yoʻqlovlar 
yanada koʻpaygan. Bu bejiz emas.

FARAHBAXSH KUNLAR 
YOG‘DUSI QANCHA ODAMGA

Mamlakatimiz mustaqilligining 33 yillik bayrami 
arafasida Prezidentimiz farmoniga koʻra, bir guruh 
yuz yoshdan oshgan yurtdoshlarimiz “Shuhrat” medali 
bilan taqdirlandi. Ular orasida 109 yoshli Shahri momo 
Teshaboyeva ham bor. Eng ulugʻ, eng aziz bayram kunlari 
Fargʻona viloyati hokimi Xayrullo Bozorov tabarruk 
onaxonga davlat mukofotini topshirdi.

Qutlugʻ yoshli onaxon qoʻnim topgan hovli hanuz 
bayram shukuhi bilan yashamoqda, yashnamoqda. Shahri 
momo kengfeʼl, ochiqkoʻngil, shirinsoʻzligi bilan mahalla 
ahlining eʼtiborini qozongan, hurmat topgan.

Onaxonni qutlash bahonasida Zilha qishlogʻiga 
otlandik. Bizga peshvoz chiqqan ayol hovliga taklif qildi.

— Kim keldi? — degan mayin ovoz eshitildi 
ichkaridan.

— Sizni yoʻqlab mehmonlar keldi, — dedi bizni 
hovliga boshlab kirgan mezbon.

Onaxonni juda munkillab qolgan boʻlsa kerak, deb 
oʻylagandik. Yoʻq, adashgan ekanmiz. U tetik, biyron 
gapiradi, gap-soʻzi maʼnoli.

— Koʻrsatilayotgan gʻamxoʻrlik, izzat-ikrom, eʼti-
bor uchun katta rahmat. Yurtimiz tinch, osmonimiz 
musaffo boʻlsin. Yaqinlarim, yaxshilar mehrini his qilib 

yashayapman. Alloh shuncha umr berganiga shukr 
qilaman. Prezidentimizning boshi omon boʻlsin, mening 
yoshimga yetib yursin, — deya alqab duo qildi Shahri 
momo.

Asr bilan yuzlashgan onaxon hayot yoʻli, oilasi, 
farzandlar kamolotidagi ibratli ishlari, halol xizmati bilan 
mahalladoshlari mehrini qozondi. Oʻn yoshda dalaga chiqib, 
onasiga yordamlashdi. Bolalik chogʻi koʻplab qiyinchiliklarni 
boshdan kechirdi. Qizil imperiya tuzumidagi ocharchilik, bir 
burda non topib yeyish oson boʻlmagan davrlarni koʻrdi. 
Yupun kiyim, och qorin, ogʻir mehnat har qanday odamning 
sillasini quritganini yaxshi eslaydi.

— Bir qoʻlda bola, boshimizda belanchak koʻtarib 
dalaga borganmiz, — deya xotirlaydi onaxon. — Zogʻora 
non yerdik, ishdan erta qaytsak yoki belgilangan normani 
bajarmasak, raisning tazyigʻiga uchrardik, boshimizda 
qamchi sinardi.

Shahri momo oila qurgan yoshlar qatori Katta Fargʻona 
kanali qurilishida ishtirok etdi. Faqat qoʻl mehnati, 
ketmon, aravalar yordamida qattiq yerdan oʻzan ochish 
oson boʻlmagan.

— Qanorlarga tuproq-loy solib, tepalikka tashigan 
damlarimiz hamon yodimda. Mehnat ogʻir edi, erkaklar 
tuproq qazib berar, ayollar qopda, zambilda tepaga olib 
chiqardi. Sanʼatkorlar kelib qoʻshiq aytib, konsertlar 
oʻtkazardi. Tamaraxonim, Mukarramaxonim, Usmon 
otani koʻrganman, — deya faxrlanadi onaxon. — Biroq 
hamma och, toʻyib ovqat yemaydi, kiyim yetarli emas. 
Ochlikka chiday olmay, kunjara, ajriq tomirini tuyib, un 

Tarixdan maʼlumki, bir elni boʻysundirish uchun uning tarixini, yashash 
tarzini, madaniyati, tili va dinini unuttirib, faqat tirikchilik tashvishiga 
koʻmib qoʻyish maqsad qilinadi. Oldingi davrlarda bu jarayon qurol-
yarogʻ va qon toʻkishlar bilan amalga oshirilgan boʻlsa, bugungi taraqqiyot 
asrida mafkuraviy tus olgan. Bu insonni ongsizlik oldida tiz choʻktirish, uni 
fikrlashdan toʻxtatib, yengil-yelpilik va erksizlik qarshisida boʻyin egish 
holatlari orqali sodir boʻlayotir. Buning taʼsir kuchi ijtimoiy tarmoqlar va 
ekran orti “moʻjizalari” orqali singdirilayotgani sir boʻlmay qoldi.

bugungi shuhrat uchun emas, 
ertangi sharaf uchun kurashish shart

armon bo’ldi
109 yoshli momoning hayot yo‘li

Millatning asosiy mezoni uning milliy ruhi va gʻururidir. Agar 
jamiyat bu tushunchalardan uzoqlashsa, oʻz-oʻzidan ergashuvchanlik, 

fikrsizlik va boshboshdoqlik boshlanadi.

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 3251. 

41369 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

navbatchi muharrir: Gulichehra Durdiyeva 
Musahhih: Sherzod Mahmudov 
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 22:38  Topshirildi — 23:25

milliy 
ruh qo‘rg‘oni

qilib yeb, shishib oʻlganlar koʻp boʻldi. Urush va urushdan 
keyingi ogʻir yillarni eslasam, koʻzimga yosh keladi. 
Yigitlar urush, mehnat fronti lagerlariga olib ketilgani 
uchun barcha ish xotin-qizlarning chekiga tushgan. Qurt 
boqqan, yer  chopgan, suv taragan, paxta tergan ayollar, 
bolalar edi. Paxta terimidan tashqari koʻsak uzib, chuvib, 
kechasi taroziga tortib berardik. Bugungi tinchlik, 
toʻkin- sochinlik, farovonlik, emin-erkinlik umrimizga 
umr qoʻshyapti. Koʻrsatganiga, yetkazganiga shukr. 
Biz koʻrgan kunlarni sizlar aslo koʻrmang. Kun koʻrish 
ogʻir davrlarda yashadik, bugungi farovon, toʻkin-sochin 
zamonni koʻrish qancha odamga armon boʻldi.

Bir umr daladan narini bilmagan turmush oʻrtogʻi 
Dehqonboy ota bilan olti farzandni tarbiyalab elga qoʻshdi, 
uyli-joyli qildi. Tabarruk yoshli momo farzand lari, nevaralarini 
ovozidan ham tanib olar ekan.

— Bu qishloqqa kelin boʻlib tushganimga 42 yil 
boʻlyapti, — deydi momoning kenja kelini Oyshaxon. 
— Oʻzim ham kelin olib, qiz uzatdim, bir etak nevaram 
bor. Farzandlarni ulgʻaytirish, taʼlim-tarbiya berishda 
ayamning xizmati beqiyos. Toʻy-tomoshalarda uyimizning 
toʻrida oʻtirganiga shukr qilamiz. Qaynanam “Shuhrat” 
medali bilan taqdirlangani haqidagi xabardan soʻng 

nafaqat uyimiz, balki mahallamiz toʻyxonaga aylanib 
ketdi. Har kuni mehmon kutyapmiz.

Onaxon yashayotgan hovli uzumzor, mevali 
bogʻ, gulga burkanibdi. Boshingizga tegay-tegay deb 
turgan kelinbarmoq, husaynilar, kuz epkinida ohista 
 chayqalayotgan sadarayhon ifori dimogʻingizni qitiqlaydi. 
Saranjom-sarishta hovli bahri dilingizni ochadi. Bu ajib 
manzara qutlugʻ yoshli onaxon yashayotgan xonadonga 
ulugʻvorlik, qut-baraka, fayz berib turgandek.

— navnihollar biz uchun qadrli, — deydi Maʼrufjon 
Teshaboyev faxr bilan. — Ularning har birida otamning 
siymosi, onamning qadoq qoʻli izlarini koʻraman. 
Bundan 4-5 yil ilgari ham onam uzumzorga ishlov berib 
charchamasdi. Hozir ham koʻklam kelishi bilan bogʻ, uzum 
toklariga xavotir bilan boqib, oʻz vaqtida parvarish qilish 
kerakligini tayinlab, maslahat beradi, yoʻl-yoʻriq koʻrsatadi. 
Halol mehnat ortidan uy qurgani, toʻy-tomosha qilib, yurtga 
osh berganini koʻp eslaydi, bizni ham shunga undaydi. Bu 
hayotiy nasihatlarga amal qilib, kam boʻlganimiz yoʻq.

Shahri momoning xotirasi tiniq. Uzoq umr koʻrish siri 
haqida gap ketganda “Qalbi toza, kengfeʼl boʻlsangiz, 
umringiz ziyoda boʻladi”, deydi. Onaxon bosib oʻtgan 
mashaqqatli hayot yoʻli va bugungi munavvar kunlarga 
shukrona xususida nevara-chevaralariga soʻzlab berishdan 
sira charchamaydi. Zilha qishlogʻi ahli esa uzoq umr 
sohibasi Shahri momo bilan haqli ravishda faxrlanadi.

Rasuljon KAMOLOV,
“Yangi Oʻzbekiston” muxbiri


